1-тақырып    Жер құқығының пәні, түсінігі және жүйесі

1. Жер құқығы құқық саласы ретінде, ғылым саласы ретінде және оқу пәні ретінде.

2. Жер құқығы қатынастары: түсінігі, обьектісі, субьектісі және түрлері.

3. Жер құқығының әдістері, қағидалары.

4. Жер құқығының жүйесі.

5. Жер құқығының басқа құқықтармен байланысы және қарым-қатынастары.

1-Сұрақ. Жер құқығы құқық саласы ретінде, ғылым саласы ретінде және оқу пәні ретінде.

     Жер күнделікті өмірде келесі қызметтерді атқарады:

1. Саяси қызмет. Мемлекет ауылшаруашылығы болып табылады.

2. Экономикалық қызмет. Жер елдің байлығы.

3. Экологиялық қызмет. 

4. Әлеуметтік қызмет. Жер адамдардың өмір сүру негізі.

    Жер құқығы құқық саласы ретінде - жер құқық қатынастарын реттеуге бағытталатын құқық нормаларының жиынтығы болып табылады. Жер құқығы мемлекет және құқық қалыптасуына байланысты сала.

    Жер құқығы бар екенін дәлелдейтін мынадай белгілер бар:

1. Жер құқығы қатынастарының болуы;

2. Қазақстанның жер қатынастары заңдарының қалыптасуы мен дамуы.

3. Мемлекет тарапынан қалыптасатын жер қатынастарын реттеу қасиеттерін білдіру мен оған мүдделі болуы.

4. Жер құқығының өзіне тән қағидалары бар.

      Жер құқығы ғылым саласы ретінде көптеген ғылыми теориялардың, тұжырымдардың ой пікірлерінің жиынтығы болып табылады. Бұлардың мақсаты ғылыми тұрғыда жер құқығының пайда болуын түсіндіріп беру, оның әрі қарай даму жолына болжам жасау.

      Жер саласындағы қазіргі күнгі ғалымдар:

Стамқұлов Ә.С.

Бектұрғанов А.Е.

Еркінбаева Л.Қ.

   Оқу пәні ретінде жер құқығының дәрістік тәжірибелік сабақтардың жиынтығы.

       Жер құқық қатынастары. Жер Кодексінің 12-бабының 10-тармақшасында жер құқық қатынастарының түсінігі берілген. Ол жерге меншік құқығын, өзге де құқықтарды жүзеге асыра отырып жер ресурстарын басқаруға, жекелеген субьектілерге жер учаскелерін бекітіп беруге байланысты жер пайдалану мен қорғау жөніндегі қатынастар болып табылады.

    Белгілері: 

а) бұл қатынастар жер пайдалануды, қорғауды қамтамасыз етеді.

б) бұл қатынастар жерді меншік обьектісі, пайдалану обьектісі, аумақтық кеңістік ретінде және табиғат байлығы ретінде қарастырады.

    Бұл қатынастардың обьектісі ретінде жер танылады. Жер Кодексінің 12 бабының  14-тармақшасы мынадай анықтама берген: егемендігі белгіленген ілетін шектегі, аумақтық кеңістік, табиғи ресурс жалпыға ортақ өндіріс құралы және кез келген еңбек процесінің аумақтық шегі.

    Жер қоры Қазақстан аумағының барлық жерлерінің жиынтығы. Қазіргі жер қоры жеті санатқа бөлінеді:

1. ауылшаруашылығы мақсатындағы жерлер: 

2. елді мекендердің жері;

3. өндіріс, көлік, байланыс, қорғаныс және өзге де ауылшаруашылығына байланысты емес жерлер;

4. ерекше қорғалатын табиғи аумақтар, тарихи мәдени, сауықтыру, рекреациялық мақсаттағы жерлер;

5. орман қорының жері;

6. су қорының жері;

7. босалқы жері;

Рекреация деп көпшіліктің демалыс орындарының, туризм қызметін қамтамасыз ету болып танылады.   

    Жер учаскесі. Жер құқығының қатынастарының субьектілері деп осы құқық қатынастар белгілі бір құқықтар мен міндеттерге ие болып танылатын тұлғалар болып табылады.

1. мемлекеттік органдар;

2. жердің меншік иелері;

3. жер пайдаланушылар;

4. қазақстандық тұлғалар;

5. шетелдік тұлғалар;

6. халықаралық ұйымдар және т.б.

Түрлері:

1. мүліктік қатынастар;

2. әкімшілік бағыттағы қатынастар;

3. экологиялық болуы бар қатынастар;

4. процессуалдық қатынастар:

Әдістері деп  - жер құқығы қатынастарын реттеп отыратын тәсілдердің жиынтығы. Олар:

А) императивті;

Б) диспозитивті;

    Жер құқығының қағидалары деп жер құқық қатынастарынын реттеуде басшылыққа алынатын негізгі заңды түрде бекітілген бастамалар жиынтығы. Бұл бастамалар Жер Кодексінің төртінші бабында көрсетілген. Оларға:

1. жерді нысаналы пайдалану;

2. жерді ақылы пайдалану;

3. экологиялық қауіпсіздікті қамтамасыз ету;

4. жерді қорғау және ұтымды пайдалану;

5. жерді табиғи ресурс, ҚР халқының өмірі мен жұмыстарының негізі ретінде сақтау;

6. ауыл шаруашылығы мақсатындағы жердің басмдығы;

7. жердің жай күйі және оған қолжетімділік туралы ақпаратпен қамтамасыз ету;

8. жерді пайдалану мен қорғау жөніндегі іс шараларын мемлекеттік қолдау;

9. жерге залал келуін болдырмау немесе оның зардабын жою;

10.  ҚР аумағының тұтастығы қол сұғылмаушылығы және бөлінбейтіндігі;

Жер құқығының жүйесі үш бөлім:

Жалпы 

Ерекше

Арнайы

     Жалпы бөлім мынадай институттарды қамтамасыз етеді:

1. жерге меншік құқығы;

2. жер пайдалану құқығы;

3. жерді қорғау мен пайдалнуды мемлекет тарапынан реттеу;

4. жер заңдарын бұзғаны үшін заңды жауакершілік;

Ерекше бөлім жеті санатты қамтиды:

1. ауылшаруашылығы мақсатындағы жерлер: 

2. елді мекендердің жері;

3. өндіріс, көлік, байланыс, қорғаныс және өзге де ауышаруашылығына байланысты емес жерлер;

4. ерекше қорғалатын табиғи аумақтар, тарихи мәдени, сауықтыру, рекреациялық мақсаттағы жерлер;

5. орман қорының жері;

6. су қорының жері;

7. босалқы жері;

    Арнайы бөлім шетелдердің жер заңдарын зерттейді. Шетел мемлекеттерінің Қазақстан жерін пайдалану мәселелерін зерттейді.

     Жер құқығының өзге құқық салаларымен байланысымен қарым-қатынасы. Жер құқығы басқа салалармен тығыз байланыста болса да, ол бұл жүйеде ерекше орын алады. Себебі, жер құқығы жекеленген кешенді құқық саласы болып табылады.

     Кешенді деп жер құқығының кешенді қарым қатынастарын реттейтінін білдіреді. Яғни жер құқық қатынастары біркелкі құқық қатынастарына жатпайды. Бұлардың қатарына: мүліктік, саяси, экологиялық, әкімшілік сипаты бар саяси орын алады. Оларды реттеу үшін біркелкі тәсілдер жоқ. Сондықтан мемлекет керек кезде басымдық көрсетеді. Тыйым сала алады немесе рұқсат беріп тараптардың тепе теңдігін қамтамасыз етеді.

    Белгілері:

Реттейтін құқық пәні.

Мемлекеттің қалыптастыратын зер заңдарының жүйесі.

Жер құқығының өзіндік қағидалар жүйесінің болуында.

Жер қатынастарының даму тарихы.

1. Қазақстандағы жер қатынастарының даму кезеңдері, жалпы сипаттама.

2. Бірінші кезең. Қазақстанның Ресей құрамына кіргенге дейінгі кезең.

3. Екінші кезең. Ресей құрамындағы кезең.

4. Үшінші кезең. Социалистік кезең сипаттамасы.

5. Қазіргі кезеңнін сипаттамасы.

Бірінші кезең өз бетінше бірнеше кезеңнен тұрады:

1. Қазақстан аумағында Қазақ хандығының қалыптасуымен байланысты. Бұл кезеңнің ерекшелігі арнайы жер заңдарының жоқ болуында. Бұл кезеңде жер қатынастары Адат ережелерімен реттеліп отырған.

2. Шыңғыс ханның отаршыларының саясаты. Қазақстанда осы кезеңде жер жеке меншікке берілді ма әлде жоқ па ? Бұл жөнінде екі түрлі көз қарас бар.

А) жеке меншік болғанын мойындамайды. Бұл кезде жерге жеке меншік қоғам меншігі.

Б) Жеке меншік болғанын дұрыс деп қарайды.

Екінші кезең. Қазақстан Ресей империясына кірген кезден басталады. Бұл кезең 1749 жылдан басталады. 20 жыл бойы Ресей империясы қазақ жерінде отаршылық саясатын жүргізіп отырып Ұлы және Орта жүздің жерлерін әскери күшпен басып алады.Өз билігін жүргізу үшін қазақ жерінде Ресей өз өкіметін құрады. Олар генерал губерниялар деп аталады. Жалпы алты генерал губерниялар болды. 1861 ж. орыс шаруаларның крепостное право деген құқығы жойылды. Орыс шаруалварын жақсы жерлермен қамтамасыз ету үшін Ресей Үкіметі көшіп қону саясатын жүзеге асырды. 

Үшінші кезең. Социалистік кезең 1917-1990 ж.

1. билік тек халыққа берілуі тиіс.

2. жер тек халықтікі болуы тиіс және пайдалануы тегін болуы тиіс.

1917 ж. Ленин декретішығарылды. 

1919 ж. жерді социализациялау заңы шықты.

1921-28 ж.ж. арасында жер су реформасыжүзеге асырылды.

1920 ж. Қазақ социалистік совет Республикасы құрылды. Оған дейін ол автономиялық Республика болып табылады. 1936ж Қазақ ССР ның тұңғыш конституциясы қабылданды.

1969 ж. тұңғыш рет совет одағының жер заңдарының негіздері қабылданды. Осының арқасында әр бір республикда өзіндік жер заңдарын қабылдауға әрекет жасай бастайды.

1917-1971 ж. дейін Қазақстанның жерін пайдалану тәртібін Ресейлік заңдар реттеп отырды. Бұл кезеңде басшылыққа партия шешімдері ерекше орын алады. 

Төртінші кезең қазіргі кезең. 1993ж. 28 қаңтардағы Конституция тек мемлекет меншігі деп таныды. 1995 ж. Конституция жерді жеке меншікке беру мүмкіндіктерін қарастырды. 90 ж. 16 қарашада Қазақ ССР ның Жер Кодексі қабылданды. Бұл Кодекс 95 жылдың соңына дейін жұмыс істеді.

    1995 ж. бастап қазіргі күнге дейін егеменді Қазақстан тарихында үш жер заңы қабылданды. 

1. 1995 ж. 22 желтоқсанпрезиденттің заң күші бар жарлығы  жер туралы.

2. 24 қаңтар 2001 ж. жер туралы заңы қабылданды.

3. 2003ж. 20 маусымында жаңа жер кодексі қабылданды.

Жер құқығының қайнар көздері.

      Жер құқығының қайнар көздері деп жер құқығы қатынастарын реттеуге бағытталған нқа дің, халықаралық келісім шарттар жиынтығы болып табылады. Бұлардың негізгі мақсаты мемлекеттің жер саясатын білдіре отырып оны жүзеге асыру. Бұл жерде сот прецеденттерінің әдет ғұрып ережелері есепке алынбайды.

Жіктеу негіздері бойынша:

1. заң күші бойынша

2. қолданылатын аумақтық кеңістік бойынша

3. реттелетін қатынастардың түріне байланысты

    Заң күшіне байланысты. Мыс, шаруа фермер қожалықтары туралы заңдар. 98 ж. сәулет және қала құрылысы туралы заң т.б. 2001-2002 ж.ж.

    Президент жарлықтары.

1. жылжымайтын мүлік ипотекасы туралы 23 желтоқсан 1995 ж.

2. жекешелендіру туралы жарлық 22 желтоқсан 1995 ж.

3. жылжымайтын мүлікке құқықтарды және онымен жасалатын мәмілелерді мемлекеттік тіркеу туралы жарлық.

     Үкімет қаулылары. Отыздан астам қаулысы бар. «Жер заңдары, заңнамалары»2005.

     Конституциялық Кеңестің қаулылары. 2001 ж. «Конституцияның 6 бабының 3 тармақшасын ресми талқылау (түсіндіру) туралы қаулы.

    Жоғарғы соттың нормативтік күші бар қаулылары. Мысалы, 14 мамырда 1998 ж. сот тәжірибесінде жер заңдарын қолдану туралы қаулы.

    Орталық атқарушы органдардың нормативтік актілері. Ол ережелер, нұсқаулар, бұйрықтар. 

Қазақстан Республикасында жерге меншік құқығы.

1. Жерге меншік және басқа да құқықтар түсінігі және түрлері

2. Жерге мемлекеттік меншік құқығының түсінігі, оның обьектілері мен субьектілері.

3. Жерге жеке меншік құқығының мазмұны және жүзеге асыру нысандары.

    Жерге мемлекеттік меншік деп  мемлекеттің меншік иесі ретінде өзіне тиесілі жер учаскелерін иелену, пайдалану және билік етуін заңда көрсететін тәртіп жағдайында. Қазіргі кезде мемлекет меншігінде ҚР жер қорының алпыстан астам пайызы мемлекеттікі. Жер кодексінің жаңалығы 26-бап болып табылады. Бұл бапта тұңғыш рет мемлекет меншігінің барлық тізімі көрсетілген.

    Мемлекет меншігіндегі жер учаскелеріне мыналар жатады (обьектілер):

1. мемлекет билік органдары.

     мемлекеттік ұйымдар мен мекемелерге берілген жерлер.

2. қорғаныс қажеттіліктеріне пайдаланылатын жерлер.

3. ерекше қорғалатын табиғи аумақтар алып жатқан тарихи, мәдени, сауықтыру мақсатындағы жерлер.

4. орман және су қорлары жері. Егер орман мемлекет қаражаты арқылы өсірілсе ол мемлекеттің жері, ал егер жеке қаражат арқылы өсірілсе ол жер жеке меншікте болып табылады. Егер жер учаскесінде сумен қамтамасыз ететін құрылғылар, коммуникациялар орналасқан болса. 

5. елді мекендердегі жерлерді ортақ пайдаланудағы жерлер. Мысалы, көшелер, скверлер, бульварлар және т.б.

6. Босалқы жерлер. Оның ішінде арнайы жер қорының учаскелері.

7. Кенттер, ауылды мекендердегі жайлымдық және шабындық алқаптар, жеке меншікке берілмейтін жайылым және басқа да жерлер.

Субьектілері. Мемлекет атынан жерге мемлекет билікті жүзеге асырады.Органдар жалпы құзіреті бар. Олар:  Парламент, Президент, Үкімет, Жергілікті өкілді және тқарушы органдар.

Арнайы  құзіреті бар. Бұл жер ресурстарын басқару агенттігі.

Функционалды құзіреті бар органдар. Бұл сот органдары және т.б.

Жерге жеке меншік құқығы деп белгілі біртұлғаның өзіне тиесілі жер учаскесін заңда көрсететін тәртіпте иелену, пайдалану және билік ету құқығы болып табылады. Дүние жүзінде абсолюттік түрде жерге жеке меншік құқығы жоқ.

     Қазақстанда жерге жекеменшік құқығы шектеулі нысанда жүзеге асырылады:

1. барлық тұлғаларға жер жеке меншікке берілген. Қазақстанның азаматтары алты жағдайда ғана беріледі.

2. Қазақстанның заңды тұлғаларына үш жағдада.

3. шетелдік тұлғаларға бір ғана жағдайда.

4. барлық мемлекеттік жерлер меншікке берілмейді.

    Мемлекет жердің меншік иесіне көптеген талаптар қоюға құқылы. Мысалы, жерді ұтымды және нысаналы пайдалану. Тауарлы ауылшаруашылығы өндірісі деп ауылшаруашылығы мақсатына арналған жерлерде ауылшаруашылығы өнімдерін өндіру, оларды өңдеу және пайда табу мақсатында өткізу.

     Шетелдің тұлғаларына ауылшаруашылығы мақсатына арналған жер тек жалға беріліп отырады.

    Қазақстанның тұлғаларына бұл жерлер жеке меншікке тек ақылы түрде беріледі. Ақы екі түрде болады:

жеңілдетілген (75 % төленеді)

нақты бағасына сатады. Бұл  жерде созып сатуға болады он жыл бойы.

Жер пайдалану құқығы.

1. түсінігі және оның түрлері.

2. субьектілері және олардың құқықтық мәртебесі.

3. жерге құқықтың пайда болу негіздері.

Жер пайдалану құқығы деп - тұлғаның мемлекеттік несе жеке меншіктегі жер учаскелерін заңда көрсетілген жағдаймен негіздермен иелену жне пайдалану құқығы болып табылады.

Жер пайдаланудың мынадай түрлері:

1. тұрақты уақытша

2. өтеулі өтеусіз

3. иеліктен шығарылатын шығарылмайтын

4. бастапқы және кейінгі

  Жер пайдалану құқығының пайдалану құқығынан айырмашылығы:

1. пайдалануда жер әр қашан да бөтеннің меншігі болып табылады.

2. пайдаланудың мерзімі шектеулі, ал меншік мерзімі әр қашан да шексіз.

3. жер пайдаланушы құқықтық жағдайы бойынша иесінен әр қашан да тәуелді. Оның құқтары мен міндеттерін меншік иесі анықтайды.

Тұрақты пайдалану деп жерді пайдаланудың мерзімі алдын ала белгілемейтінін білдіреді. Қазіргі Жер Кодексі бойынша мемлекеттің жері тұрақты пайдалануға тек мемлекеттің заңды тұлғаларына беріледі. Бұл мәселе Жер Кодексінің 34 бабында көрініс табады.

    Уақытша пайдалануда жерді пайдалану мерзімі алдын ала шешіледі. Бұл жерде екі мерзім: 

1. қысқаша 5 жыл.

2. ұзақ 5-49 жылға дейін.

Иеліктен шығарылатын жер пайдалану құқығы деп оның иесі өзіне тиесілі жер пайдалану құқығын заңда көрсетілген жағдайлар мен тәртіптер арқылы оқшаулауға құқылы екендерін білдіреді.

    Оқшаулану деп азаматтық заңдармен реттелетін азаматтық-құқықтық мәмілелерді жасау болып табылады. Бұл құқық барлық жер пайдаланушыларға тиесілі емес.

    Иеліктен шығарылмайтын жер пайдалану құқығы деп керісінше оның иесінің ешқандай оқшаулауға құқылы еместігін білдіреді. Мыс, мемлекеттік жер пайдаланушы.

    Өтеулі деп жер пайдалану құқығы мемлекеттен сатып алынатындығын білдіреді.

     Өтеусіз деп керісінше мемлекеттен сатып алынбайтынын білдіреді. Оларға мыналар жатады:

· шалғайдағы мал шаруашылығы, маусымдық жайылымдар үшін;

· тұрғын халықтың мал жаю мен шөп шабуы үшін ;

· мемлекеттік жер пайдаланушыларға;

· бақша өсіру үшін;

· қызметтік жер телімі;

· ортақ пайдаланатын жолдарды салу, мемлекеттік меншігі және әлеуметтік мәдени мақсаттағы обьектілер құрылысы кезеңіне;

· тозған және бүлінген жерлерді қалпына келтіру кезінде;

· ҚР Заңдарында белгіленген тәртіппен үйлерді және ғимараттарды уақытша өтеусіз пайдалануға берілген кезде,

· ғибадат обьектілері үшін діни обьетілер;

· Осы кодексте және ҚР заң актілерінде көзделетін өзге жағдайларда берілуі мүмкін.

Жер пайдаланушылардың топтары, түрлері.

1. жеке және заңды тұлғалар;

2. ұлттық және шетелдік;

3. мемлекеттік және мемлекеттік емес тұлғалар;

4. тұрақты және уақытша жер пайдаланушылар;

5. бастапқы және кейінгі жер пайдаланушылар.

Ұлттық жер пайдаланушыларға мыналар жатады:

 - ҚР азаматтары

 - ҚР заңды тұлғалары

 - ҚР заңды тұлғалары шетелдік қатысушылармен

Шетелдік жер пайдаланушыларға келесі тұлғалар жатады:

 - Шетел азаматтары

 - Азаматтығы жоқ адамдар

 - Шетелдік заңды тұлғалар

 - Шетел мемлекеттері

 - Халықаралық ұйымдар мен бірлестіктер

Мемлекеттік жер пайдаланушыларға:

Мемлекеттік заңды тұлғалар жатады.

Мемлекеттік емес заңды тұлғаларға:

Азаматтар, мемлекеттік емес заңды тұлғалар, кәсіпкерлер жатады.

Бастапқы жер пайдаланушыларға:

Жерді тікелей мемлекеттен немесе басқа бастапқы жер пайдаланушыдан. Ол құқығынан айыру тәртібі арқылы алған тұлғалар болып табылады.

Кейінгі жер пайдаланушыларға: 

Бастапқы жер пайдаланушы өзінің биліктік мәртебесін сақтап отырады. Ал кейінгі жер пайдаланушылардың құқықтары бастапқы жер пайдаланушылармен шектеліп отыруы мүмкін.

39 бап. Мемлекеттік жер пайдаланушылардың құқықтық жағдайының ерекшеліктері:

1. мемлекеттік жер пайдаланушылар жер учаскелерінде шаруашылық жүргізуді жүзеге асырады. Сондай ақ учаскелердің нысаналы мақсаты мен жер пайдаланушы тұлғалардың жоғарыдағы мақсатын ескере отырып, жер пайдаланудың басқа да құқықтарын іске асырады.

2. мемлекеттік жер пайдаланушылардың өзіне тиесілі жер пайдалану құқығын иелігінен шығаруға, сондай ақ кепілге беруге құқығы жоқ.

3. кейінгі жер пайдалану туралы шарт жалдау шарты немесе уақытша өтеусіз пайдалану туралы шарт нысанында жасалады.

4. Кейінгі жер пайдаланушы жер учаскесінде шарпттық жүргізуді жүзеге асырады, сондай ақ кейінгі жер пайдалану туралы шарттар белгіленген шарттарды сақтай отырып жер пайдаланушының басқа да құқытар мен міндеттерді жүзеге асырады.

Жерге құқықтың обьектілері

Ортақ меншік ортақ пайдаланудың құқығы (кондоминиум)

Жерге құқықтың (меншік, пайдалану) обьектісі ретінде жер учаскелері болып танылады. 

    Жер учаскесі деп жер заңында бекітілген тәртіппен жер қатынастары субьектілеріне бекітіліп берілетін тұйық шекара ішінде бөлінген жер бөлігі болып танылады.

    Мынадай белгілері бар:

1. Ол барлық жер емес, ол жердің бір бөлігі

2. жер учаскесі белгілі бір жерде тұрақты түрде орындалады

3. оның шекарасы бар

4. жер учаскелеріне заңды дәлелдейтін құжаттарда болуы тиіс.  Бұл құжаттар былай деп аталады. Егер жер учаскесі жеке меншікте болса, «Жеке меншік құқығы туралы мемлекеттік акт»; Егер пайдалануда болса «Пайдалану туралы мемлекеттік акт».

    ҚР заңдары бойынша жер учаскесі:

А) бөлінетін жер учаскесі

Б) бөлінбейтін жер учаскесі

Бөлінетін жер учаскесі екі талапқа жауап береді:

1. Жер учаскесі бөлінген кезде оның әр бөлігі оның жер учаскесі жалпы, нысаналы мақсаты бойынша пайдалануға мүмкіндік берсе;

2. Жер бөлінген кезде заңда міндетті түрде орындалатын талаптар бұзылмаған болса. Аталған талаптар қатарына мыналар жатады:

· экологиялық

· санитарлық гигиеналық

· өртке қарсы

· қала құрылысы және т.б.

Екі талаптың біреуі бұзылса бөлінбейтін болады. Жер бөлінетіндігі немесе бөлінбейтіндігітуралы мәлімет оған құқықтарды куәландыратын құжаттар көрсетеді.

Бөлінетін жер учаскелері жеке бөліктермен мәмілелер жасасуға рұқсат етілген. Ал керісінше бөлінбейтін жерге мәміле жасасуға тыйым салынған.

Жер үлесі жер учаскесіне құқықтар мен міндеттерге басқа тұлғалармен жер Кодексінде және ҚР өзге де заң актілерінде белгіленген тәртіп пен жағдайларда бөлініп шығарылуы мүмкін.

Түрлері:

1. қонымды

2. шартты

3. ортақ меншіктегі пайдаланудағы жер үлесі

Қонымды жер үлесі кондоминиум қатарында кездеседі.

Кондоминиум деп жылжымайтын мүлікке меншіктің ерекше нысаны, онда жылжымайтын мүліктің жекеленген мүліктері жеке және заңды тұлғалардың бөлек дербес меншігінде, ал бөлек меншікке жатпайтын бөліктері оның ішінде жер учаскелеріде оларға ортақ үлесі меншік құқығымен тиесілі.

Шартты жер үлесі деп жеке меншік немесе қайта ұйымдастыратын, ауылшаруашылық ұымдарының қызметкерлеріне, жұмысшыларына тиесілі үлес болып танылады. 

    Шартты деп бұл үлес көбінесе қағаз жүзінде берілгендерін білдіреді.  Ол қағаз куәлік шарты жер үлесіне.

    Сервитут деп заңда көрсетілген жағдайда бөтен меншіктегі пайдаланудағы жер учаскесін мүдделі жеке және заңды тұлғалардың шектеулі нысананы пайдалану болып табылады. Сервитут келесі негізде туындайды:

тікелей нормативтік құқіқтық актіден; 

мүдделі тұлғалардың меншік иесі немесе жер пайдаланушылар; жасасқан шарт негізінде;

жергілікті атқарушы органдардыңактісі негізінде;

сот шешімі негізінде;

заңда көзделген өзге де жағдайларда;

     Тікелей НҚА негізінде мысалы, ЖК 68б; Орман кодексінің 42 б; Су кодексінің 52б; 

    Шарт негізінде 69б; Шарт негізінде сервитут көрші ер учаскесіне өту немесе ол арқылы әр түрлі коммуникациялар өткізу үшін туындайды. Бұл сервитуттың бір ерекшелігі:

1. жердің иесі сервитутты беруге міндетті болып табылады;

2. бұл міндет екі жағдайда туындайды:

а) егер көрші немесе өзге де жер учаскесіне өту үшін басқа ешқандай жер, жол болмаса;

б) өзге де жер жол болса да көптеген қаражат талап етсе немесе көптеген қиындықтар туындататын болса.

    Бұл сервитут жекеше сервитут деп аталады. Яғни бір немесе бірнеше аадамдардың мүдделерін қамтиды.

    Қауымдық сервитут көпшіліктің мүдделерін қамтитын сервитут. Кодекстің 4 тармақшасында көрсетілген.

     Сот шешімі негізінде  дау болған жағдайда тіркеуден өтуі тиіс.

     Заң бойынша сервитут мемлекеттік тіркеуден өтуі тиіс. Мемлекеттік тіркеу жылжымайтын мүлік департаменті органдары жүзеге асырады. Сервитут жерге жасалған ауыртпалықтардың бір түрі болып табылады.

     Сервитут ормандардың жер учаскесі сатылған, жалға берген және басқа да мәселе жасаған кезде ауыртпалықтарымен бірге беріледі.

     Сервитутты тоқтату шарттары (Жер Кодексінің 74):

1. Сервитут пайдаланатын тұлғаның бас тартқан кезінде;

2. Сервитутты көп жылдар бойы пайдаланбау;

3. Сервитуттың мерзімінің өтуімен байланысты;

4. екі жақтың келісімі негізінде;

5. жергілікті атқарушы органдардың сервитутты тоқтату жөніндегі шарт қабылдайтын кезінде;

6. сот шешімі негізінде.

Жерге құқықтың пайда болуы және тоқтату шарттары.

1. Жерге құқытың туындау негізінде:

а) беру;

б) тапсыру;

в) әмбебап мирасқорлық тәртібімен ауысуы;

2.  Жерге құқықты тоқтату шарттары, жалпы сипаттамасы:

а) ерікті негіздер;

б) еріксіз негіздер;

3. Жерді алып қоюын құқықтық реттеу.

     Тапсыру деп мемлекет атынан жерге жеке меншік немесе пайдалану құқығын заңда көрсетілген тәртіпте берілгендігін білдіреді.

     Мемлекет атынан жерді беруге жергілікті атқарушы органдр құқылы. Оларға ауылдық, селолық әкімдерден бастап облыстық әкім де жатады.

    Жерді сұрау үшін келесі құжаттарды тапсыру керек:

1. Өтініш сұралып отырған жер оны пайдалану мақсаты, орналасқан жері, қандай құқықта сұралып жатыр, мөлшері және т.б. жағдайларды көрсетеді. 

2. Жылжымайтын мүлікке құқықтары бар немесе жоқ екендігі туралы құжат;

3. Жеке басын куәландратын құжаты;

4. РНН, СИК құжаттары немесе т.б.

    Түскен өтініштерді қарау үшін әкімшіліктің жанында арнайы комиссия құрылады. Оның құрамына әр түрлі ұйымдардың өкілдері кіреді. Мысалы, маслихат депутаттары, жер және архитектура органдарының өкілдері т.б. Комиссия өзінің қорытындысын шығарады, ал оның нәтижесінде әкім шешім шығарады.

     Арызды немесе өтінішті қарау мерзімі ол түскен сәттен бастап үш ай бойы (бұрын бір ай болған).

    Заңда жерді беру, бас тарту негізінде, нақты көрсетілмеген.

   Мемлекет жерді Қазақстан азаматтарына белгілі мөлшерде тегін беруге құқылы, ол жер кодексінің 50 б. көрсетілген.

      ҚР азаматы (бір отбасы):

1. өзіндік, қосалқы үй шаруашылығын  жүргізу үшін суармалы жерден 0, 15гектар;

2. тұрғын үй салу үшін 0, 10 га.

3. бағбандық саяжай құрылысы үшін 0, 12 га.

     Жергілікті әкімшіліктер сұранысы жақсы жерлерді сауда саттыққа шығаруға да құқылы. Сауда саттықтың екі түрі бар:

а) аукцион;

б) тендер;  

Сауда саттықтың екі тәсілі:

а) ағылшындық;

б) голандтық;

        Беру деп жерге құқықтарды бір тұлғадан екінші тұлғаға мәміле арқылы берілгендігін білдіреді. Бұл жағдайда Жер Кодексінің 33 бабы қарастырылатын. Бұл негіз қосымша түрде азаматтық заңдармен реттеледі.

    33б.2т. сай мына жерлермен мәміле жасауға тыйым салынады:

1. елді мекендердің ортақ пайдаланудағы ; 

2. қорғаныс қажеттіліктеріне берілген жер; 

3. орман қорының жері;

4. ерекше қорғалатын табиғи аумақтар, сауықтыру, рекреациялық және тарихи мәдени мақсаттағы жер;

5. қызметтік жер телімінің;

6. уақытша өтеусіз және уақытша мерзімді өтеулі жер пайдалану құқығымен берілген жер учаскесінің;

7. кепілге беруді қоспағанда шаруа қожалықтарын және тауарлы ауылшаруашылығы өндірісін жүргізу үшін уақытша жер пайдалану құқығы берілген жер учаскелері;

8. су қорының жерінде жер пайдалану құқығын иеліктен шығаруды қоса алғанда жер пайдалану құқығына қатысты мәмілелер жасалуына жол берілгендері (33-37б.б.).

      Оқшаулану деп өзіне тиесілі құқықты мәміле арқылы беруді білдіреді. Мұндай мәміле болып сату, сатып алу, кепілге, жолға беру, айырбастау болып табылады.

     Әмбебап мирасқорлық тәртібімен ауысуы деп жерге құқытың бір тұлғадан екінші тұлғаға мұрагерлік тәртібімен берілгендігін білдіреді.

     Азаматтық Кодекс бойынша мұрагерліктің екі түрі бар:

а) Заң бойынша мұрагерлік;

б) Өсиет бойынша мұрагерлік;

     Жерге құқықтарды тоқтату шарттарының бірнеше негіздері бар:

а) ерікті түрде;

б) еріксіз түрде;

     Ерікті түрде жерге құқықтар мына жағдайларда тоқтатылады:

1. жер иесі немесе жер пайдаланушы өзіне тиесілі құқытарды оқшаулаған жағдайда;

2. жерден бас тартқан жағдайда;

3. жер пайдалану құқытарының мерзімі өткен кезде;

4. жер пайдалану шарты мерзімінен бұрын тоқтатылған жағдайда;

5. жер пайдалануға қызметтік жер телімін берумен байланысты туындаған еңбек қатынастарыны тоқтатылған жағдайда;

         Еріксіз түрде мәжбүрлеу түрінде мына негіздерде алып қойылуы мүмкін:

1. мемлекеттік қажеттіліктер үшін;

2. жер иесінің міндеттемелері бойынша жерді алып қою;

3. жер нысаналы мақсатына сай емес пайдаланса немесезаңдарды бұза отырып пайдаланса;

4. радиоактивтік заттармен ластанған жағдайда;

5. жер тәркіленген жағдада;

     Жердің меншік иесі немесе жер пайдаланушы мынадай әрекеттер жасаса, ол жерден бас тартылды деп санауға болады:

1. басқа мекенге көшіп кету;

2. жерді игермей салық төлемеу;

3. ресми түрде арыз беру;

4. көпшіліктің алдында жерден бас тартқанын білдіру.

Мемлекет жер комитеті органдары арқылы мұндай жерлерді иесіз мүлік деген есепке алады. Бұл есепке жер бір жыл бойы тұрады. Егер жердің иесі өз жерін қайта алуға тілек білдірмесе жергілікті атқарушы орган , сот органдары мұндай жерді мемлекетке қайтарып алуын заңдастырады. 

     Еріксіз негіздер Жер Кодексінің 81 б. 2 т.көрсетілген.

     Жерді алып қою процесіне мына белгілер тән:

1. жерді мемлекет заңда көрсететін негізде ғана алып қоюға құқылы;

2. мемлекет тарапынан жерді алып қою туралы шешімді осыған құзіреті бар ғана мемлекеттік органдар құқылы. Соңғы нүктені тек сот органдары алып қою, көп жағдайда даулы мәселе

3. мемлекет жерді алып қойса да, оның иесіне заңда көзделген мөлшерде келтірілген шығындарды өтеуге міндетті.

           Жердің меншік иесіне жер пайдалану міндеттері бойынша алып қою Азаматтық Кодекстің 83 б. реттеледі.

      1995 ж. 23 желтоқсанда қабылданған жылжымайтын мүлік ипотекасы туралы заңмен.

     Бұл алып қоюдың негізінде шарттық қатынастар жатады, көбінесе ол кепілдікпен байланысты. Ипотека кепілдің бір түрі болып табылады. Ол жылжымайтын мүлікке қолданылады, оның ерекшелігі кепілге беріліп отырған зат, мүлік кепілге берушінің пайдалануында қалады. Ал кепіл ұстаушы міндеттеме орындамаған жағдайда ондай мүлікті алып қоюға құқылы. Егер бұл дау сотқа жетсе, кепіл берушілердің өтініші бойынша бұл міндеттемелерді орындау бір жылға дейін тоқтатылуы мүмкін. Бұл ереже екі жағдайда қолданылады:

1. егер төтенше жағдай, апат жағдайы және оның кесірінен міндеттемені орындауға мүмкіндік болмаса;

2. егер кепілдің заты ауыл шаруашылық мақсатындағы жер болса.

     Жер кодексінің 84б. сай мемлекеттік мұқтаждар үшін алып қою келесі негіздер арқылы жүзеге асырылады:

1. халықаралық міндеттемелерді орындау үшін;

2. қорғаныс қажетіне, ерекше қорғалатын табиғи аумақтарға, сауықтыру рекреация, тарихи мәдени мақсатқа арнап жерді беру негіздері;

3. жер учаскесінің астынан табылған пайдалы қазбалар (кең таралған пайдалы қазбаларды қоспағанда)

4. жол салу, электр тарту, байланыс желілерімен байланыс магистральдарын тарту.

5. құлау қаупі бар апатты және ескірген тұрғын үйлерді бұзу.

6. қалалармен өзге елді бас жоспарлары аумақтық аймақтарға бөлу схемалары және белгіленген тәртіппен бекітілетін өзге де қала құрылысы және жерге орналастыру құжаттары.

7. өзге де заңда көзделген жағдайларда.

      Жергілікті атқарушы органдар жерді алып қою туралы шешімді алып қоюды шешеді.           

     Ол туралы жердің иесі жерді алып қоюға дейін бір жыл бұрын жазбаша ескертуге міндетті.

     Жердің құны нарықтық баға бойынша есептеледі. Ал мемлекеттік жер пайдаланушыдан жер алынып қойған кезде оған жердің құны өтеледі.

     Жерді алып қою жөнінде шешімді мемлекет қабылдайды. Ол өзі шығындарды өтемейді. Шығындарды жер иесінің пайдалануына алынады сол тұлға өтеуге міндетті. Егер екі тарап келісімге келетін болса бір жыл күту қажет емес. Тараптар жекелеген жағдайда дауды сот шешеді.

   Мәжбүрлеп алып қою 92- 93б.реттеледі, жерді мақсаты бойынша пайдаланылмайтын кезде . Егер жер ауылшаруашылығы өндірісін жүргізу тұрғын үй немесе басқа құрылыс салу үшін берілген болса, ал оның иесі бұл мақсатта жерді мүлдем пайдаланылмаса. Заң бойынша жердің иесіне бір жыл беріледі. Бұл уақытқа жерді игеруге кеткен уақыт немесе төтенше апат жағдайлар кезде кедергі жасалған кезде кірмейді. Жер заңдарында жерді игерудің анықтамасы берілмеген және мерзімдері көзделмеген. Сондықтан мемлекет әр жағдайда ерекше шешеді.

    Заңдарды бұза отырып пайдалнуға:

1. жердің нысаналы мақсаты заңсыз өзгертілсе;

2. жерді пайдаланған кезде міндетті талаптар бұзылса;

3. жерді пайдаланғаны экологиялық зардап, адамдардың денсаулығына зардап әкелетән жағдай;

     Жергілікті атқарушы орган жазбаша ескерту жасайды және жағдайды түзеуге бір жыл мерзім беріледі. Соңғы шешімді тек сот қабылдауға құқылы;

     Жергілікті атқарушы орган жазбаша ескерту жасайды.Содан кейін кінәлі тұлғаларға әкімшілік жазлау шараларын қолданады және жағдайды түзетуге үш ай мерзім береді. Мемлекет жерді мәжбүрлеп алып қойғаннан кейін оны сауда саттыққа шығарады. Кейін ол сатылады. 

    Ауылшаруашылығы жерлерін топырақ құнарлығының төмендеуіне әкеләп соқса. Бұл жағдай жергілікті атқарушы органдар мен жер комитетінің бірлесе отырып жердің иесін әкімшілік жауаптылыққа алып қояды.

     Жерді алып қою жөнінде алып қоюға ескерту жасайды, түзелуге үш ай мерзім беріледі. Егер жердің иесі ескертулерге мән бермей өз бқзушылықтарын жалғастыра берсе, бұл іс сотқа беріледі және жер учаскесі сот шешімімен алынып қояды.

     Жерді алып қоюмен келтірілетін шығындарды өтеу, егер жер учаскесі мемлекет мұқтаждықтарына алып қойса, жердің иесіне мынадай шығындар өтелуге міндетті:

1.  жердің нарықтық құнын;

2. жер учаскесінде орналасқан жылжымайтын мүліктің, көпжылдық екпелердің нарықтық құнын;

3. жерді игерумен, күтумен, оның құнарлылығын көтерумен ескере отырып кеткен шығындар;

4. үшінші тұлғалардың алдында жер иесінің міндеттемелері жерді алып қоюмен орындалмай қалған жағдайда келтірілетін шығындар;

5. алынбай қалған пайда;

Нарықтық құн қазіргі кезде арнайы бағалау мамандарын анықтайды. Заңда оны анықтау негіздері көрсетілмеген;

     Жердің иесі тәуелсіз бағаларды талап етуге құқылы. Алматы қаласы бойынша бағалауды жылжымайтын мүлік департаментінің бағалау бөлімі береді.

     Жерді алып қою жөнінде шешімді мемлекет қабылдаса да, ол шығындарды өтемейді.

    Шығындарды өтеу міндеттері, жер кімнің пайдалануына берілді, сол тұлға өтейді. Жерді мәжбүрлеп алып қойған кезде сот шешімімен жер учаскесі сауда саттыққа шығындарды және онда берілген құнына сатылады. Ол соммада мемлекет өз шығындарын өтеп алады, ал қалғанын жер иесіне қайтарып береді 

6. жер учаскесі радиоактивтік қалдықтармен ластанса , оны мемлекет алып қоюға міндетті. Оның тәртібі Үкіметтің 29 қыркүйек 2003ж. жерді сақтап қою ережелерін бекітіп қою қаулысымен реттеледі. Жерді радиоактивтік ластау деп жердің радиоактивтерден, оның ішінде ядролық қарудың сынаудың, ядролық қондырғылардың және істеуінің иондануы мен сәулелену көздерін радиоактивті сақтау мен қалдықтарды көму, сондай ақ атом энергиясын пайдалануға байланысты өзге де жұмыстардың нәтижесінде ластану болып танылады. Бұл жағдайда арнайы комиссия құрылады, оның құрамына депутаттар, атом энергетика агенттілігінің мүшелері, білікті мамандар кіреді. Комиссяның қорытындсы нәтижесінде үкімет деңгейінде шешім қабылданады. Мұндай жер учаскелері шаруашылық айналымнан алынады және консервациялануға жатады.

           Консервацияланған жер қоршауға алыады және ондай жерлерде барлық қызмет түріне тыйым салынады. Бұл жер босалқы жер санатына ауыстырылады. Жердің иесіне мемлекет тарапынан басқа жер беруі тиіс.

7. Егер төтенше экологиялық жағдай болса немесе соғыс жағдайы хабарланса жер иесінен жер уақытша алынып қойылуы мүмкін. Бұл жағдайда жердің иесіне шығындары өтелмейді, заңда қарастырылмаған.

8. Жерді тәркілеу. Тәркілеу алып қоюдың бір түрі. Ерекшелігі, бұнда шығындар өтелмейді, яғни ақысыз алынып қойылады. Егер жердің иесі қылмыс жасаса немесе әкімшілік заңда көрсетілген әкімшілік бұзушылық жасаса және олар үшін жазалау шарасы ретінде мүлікті тәркілеуге рұқсат етілсе. Мысалы, тонау, коррупциялық қылмыс жасау, алаяқтық және т.б.

Жерді тәркілеу жер заңдарын бұзумен байланысты емес.Бұл жерде жер мемлекеттің мүлігі ретінде қарастырылады.                
Жер қатынастарын мемлекеттік құқықтық реттеу механизмі

1. Жер қатынастарын мемлекеттік реттеудің түсінігі, түрлері және әдістері.

2. Жер қатынастарын мемлекеттік реттеудің функциялары, жалпы сипаттамасы.

3. Жер қатынастарын мемлекеттік реттеуді жүзеге асыратын мемлекеттік органдардың жүйесі және олардың құзіреті.

Жер қатынастарын мемлекеттік реттеу дегеніміз – ҚР аумағының жер тұтастығын және қол сұғылмаушылығын жерді табиғат байлығы ретінде сақтау, оны нысаналы пайдаланудың жер меншік иелері мен жер пайдаланушылардың құқықтары мен заңды мүдделерін жер қатынастары саласындағы заңдылықты қамтамасыз етуге бағытталған биліктік-атқарушылық қызмет түрі болып табылады. Бұл қызметтің келесідей ерекшеліктері бар:

· Бұл қызмет мемлекет тарапынан жүзеге асырылады. Мемлекет атынан құзіретті мемлекеттік органдар қызмет жасауға құқылы. 

· Бұл қызмет әрқашанда билікті, себебі жер ерекше объект, ол жердің аумағы табиғат байлығы, меншік объектісі жә»не кез-келген қызметтің аумақтық негізі.

· Мемлекет билігін тек заң ғана шектей алады, сонымен қатар, -------

· Нарықтық жағдайда мемлекет экономикалық ынталандыру әдістерін көбірек қолданады. 

    Жер қатынастарын мемлекеттік реттеудің түрлері:

1. заң шығарушылық;

2. заң орындаушылық; заң орындалуын қамтамасыз ету қызметі;

3. құқық қорғау қызметі; яғни кінәлі тұлғаны жауапкершілікке тарту;

    Жер қатынастарын мемлекеттік реттеудің әдістері дегеніміз – жер қатынастарын мемлекеттік реттеуде қолданылатын тәсілдердің жиынтығы. Олар екі топқа бөліненді: әкімшілік және экономикалық. Экономикалық әдістердің өзі өз кезегінде келесі шараларды қамтиды:

· жерді қорғау шараларын жоспарлау және қаржыландыру;

· жерді ластағаны және пайдаланғаны үшін ақы төлеу;

· жер меншік иелерінің мүдделерін сақтандыру; 2004 жылы 09 желтоқсанда өсімдік шаруашылығын міндетті сақтандыру туралы заң қабылданды.
· жерді ұтымды нысаналы пайдаланғаны үшін экономикалық ынталандыру;

     Жер қатынастарын мемлекеттік реттеудің қызметтері дегеніміз – мемлекет тарапынан жер саясатын жүзеге асыруға бағытталған негізгі бағыттардың жиынтығы. Олар:

жер учаскелерін есепке алу және мемлекеттік жер кадастрын жүргізу;

жерді жеке меншікке немесе жер пайдалануға беру немесе алып қою;

жердің санатын анықтау және жерді бір санаттан екінші санатқа ауыстыру;

жерді аймақтарға бөлу және жерге орналастыруды жүзеге асыру;

жер мониторингісін жүргізіу;

жер төлемдерін алу;

жерді қорғау шараларын жүргізу;

жерді пайдалану мен қорғау шараларына мемлекеттік бақылау жүргізу;

жер дауларын шешу;

жер заңдарын бұзғаны үшін заңды жауапкершілікке тарту;

Жерге орналастыру, мемлекеттік жер кадастры және жер мониторингісі.

Қазақстан Республикасы жер кодексінің 149-бабына сәйкес, жерге орналастырудың мақсаттары мен мазмұны:

· жерге орналастыру жер қатынастарын реттеуге, жерді ұтымды пайдалану мен қорғауды ұйымдастыруға бағытталған, ҚР жер заңдарын сақталуаны қамтамасыз ету жөніндегі шаралар жүйесі болып табылады.

· Жерге орналастыру меншік нысанына қарамастан және оларда шаруашылық жүргізу нысанына қарамастан барлық санаттағы жерлерде жүргізіледі.

Жерге орналастыру жер қорын басқаруға байланысты мемлекеттік қызметтің бағыттарының бірі. Жерге орналастыру құрамын жерді ұтымды пайдалануды ұйымдастыруға бағытталған шаралардың жүйесін құрайды.         Жерге орналастыру  экономикалық аспект ретінде жер өндіріс құралы және халық шаруашылығының салаларының объектілер орналастыратын аумақтық базисі ретінде жерді ұйымдастыру. Жерге орналастыру құқықтық аспект ретінде  - жер меншік иелері мен жер пайдаланушылардың құқықтарын жүзеге асырудың шарттарын анықтайды. Жерге орналастырудың техникалық аспектісі жобалау, іздестіру, зерттеу және түсіру т.б. ҚР жер ресурстарын басқару агенттілігі жүзеге асырады. 

Жерге орналастыру жұмыстары 5 шілде 1997 жылы қабылданған ҚР Үкіметінің «ҚР Жерге орналастыру жүргізудің тәртібі туралы» ережеге сәйкес жүргізіледі. 

Жерге орналастыру процессінің кезеңдері:

Жерге орналастыру әрекеттері өндірісін қозғау;

Дайындық жұмыстары;

Болжауларды, сызбаларды, жерге орналастыру жобаларын өңдеу;

Жобаны жерге көшіру;

Жерге орналастыру құжаттарын рәсімдеу және беру;

Жер меншік иелері мен жер пайдаланушылардың жерге орналастыру жобаларының орындалуын бақылау.

Жер мониторигісі – жер қорын мемлекеттік басқарудың негізгі бастаушы элементі. Жер мониторигісі болып жатқан өзгерістерді уақытылы анықтау оларды бағалау одан әрі дамуын болжау және кері әсері бар процесстерді болдырмау мен оның зардаптарын жою жөнінде ұсыныстар әзірлеу мақсатында жүргізілетін жер қорының сапалық және мөлшерлік жай-күйін базалық жедел мерзімді байқау жүйесін білдіреді. Жер мониторигісі мақсаттары, міндеттері, құрылымы оның жүзеге асырылу тәртібі 19 қыркүйек 2003 жылғы ҚР Үкіметінің қаулысымен реттеледі. 

Мемлекеттік бағдарламаға сәйкес, жер мониторингісін жүргізу бюджеттік қаражат есебінен қаржыландырылады. 

Мемлекетаралық және халықаралық  жер мониторигісін қаржыландыру ҚР басқа мемлекетпен жасаған шарттармен келісімдерге сәйкес жүргізіледі. 

     Жер мониторигісі міндеттері:

· жер жай-күйінің өзгерістерін уақытылы анықтау, оларды бағалау, болжам жасау және кері әсері бар процесстерді болдырмаумен зардаптарын жою жөнінде ұсыныстар әзірлеу;

· мемлекеттік жер кадастрын жүргізуді, жерге орналастыруды, жерді пайдалану мен қорғауды бақылауды және жер ресурстарын мемлекеттік басқарудың өзге де функцияларын ақпаратпен қамтамасыз ету.

Жер мониторигісін жүргізу барысында жердің сапалық жағдайына әсер ететін келесідей процесстер анықталады:

1. Эволюциялық (дамудың табиғи тарихи процестерімен байланысты);

2. Кезеңдік (күндік, мезгілдік және басқа да сипаттағы өзгерістер);

3. Антропогендік (адам қызметімен);

4. Төтенше жағдайлар (экологиялық апаттар);

      Жер мониторингісі ақпараттық қайнар көзіне бақылаудың, зерттеудің, инвентаризациялаудың нәтижелері, архивтік мәліметтер және жер сапалық жай-күйі туралы басқа да мәліметтер жатады. Жер мониторингісін объектісі – меншік нысанына, ведомстволық бағыныштылығына қарамастан барлық ҚР жері танылады. 

Жер кадастры

Жер мониторигісінің мәліметтері мемлекеттік жер кадастрын жүргізудің қажетті ақпараттық негізін құрайды. 

Мемлекеттік жер кадастры  - ҚР жерінің табиғи шаруашылық жай-күйі, жер  учаскесінің орналасқан жері, нысаналы пайдалануы, мөлшері мен шекарасы, олардың сапалық сипаттамасы туралы, жер пайдаланушыларды есепке алу мен жер учаскесінің кадастрлық құны туралы мәліметтердің, өзге де қажеті мәліметтердің жиынтығы.   

Жер кадастырың негізгі мақсаты – жер қорын ұтымды пайдалану мен қорғауды қамтамасыз ету. Жерге заттық құқықтардың азаматтық айналымы жерге меншік құқық жағдайында жер меншік иелері мен жер пайдаланушылардың құқықтарын қорғау. 

Жер туралы мәліметтер арнайы базалық құжаттармен реттеледі. Базалық құжаттарға келесілер жатады:

· жер учаскесінің жер кадастрылқ ісі;

· мемлекеттік жер кадастрының кітабы;

· жер кадастрының картасы; 

Жер учаскесінң жер кадастрылқ кітапқа жазба енгізілгеннен кейін оған жеке елдің аумағына қайталанбайтын нөмір беріледі. 


Мемлекеттік жер кадастрының мәліметтері басқару, экологиялық шаруашылық және кәсіпкерлік қызмет саласында пайдаланылады. Кадастрлық мәлімет шынайы объективті болуы үшін келесі қағидалар сақталуы тиіс:

Мемлекеттің жер қорын түгелдей қамту;

Жер кадастрын жүргізудің үздіксіздігі;

Жер кадастрының әдістемелік негіз бірлігі;

Жер кадастрын жүргізу органдарының бірыңғай жүйесінің болуы;

Жер кадастрының мәліметтері келесі жағдайларда қолданылады:

1. Жер учаскелерін беру және алып қою;

2. Жер учаскесімен мәміле жасау;

3. Жерге төлем мөлшерін анықтау;

4. Құқықтық басқа кадастрды жүргізу үшін.

Жерді аймақтарға бөлу
 Аймақтарға бөлу дегеніміз - жер аумағын оның нысаналы мақсаты мен пайдаланылу режимiн белгiлей отырып айқындау.
       Жердi аймақтарға бөлудi аудандық деңгейде және облыстық маңызы бар қалаларда ұйымдастыруды аудандар мен облыстық маңызы бар қалалардың тиiстi атқарушы органдары жүзеге асырады. Жердi аймақтарға бөлу жобасын (схемасын) аудандар мен облыстық маңызы бар қаланың тиiстi өкiлдi органдары бекiтедi.
      Аудандар мен облыстық маңызы бар қалалардың жерiн аймақтарға бөлу жөнiндегi материалдардың негiзiнде облыстық (Астана және Алматы қалаларының) жер ресурстарын басқару жөнiндегi аумақтық органдары қоршаған ортаны қорғау, сәулет және қала құрылысы жөнiндегi жергiлiктi органдармен және басқа да мүдделi органдармен бiрлесе отырып, облыстық (Астана және Алматы қалаларының) атқарушы органның тапсырмасы бойынша, жердi облыстық (қалалық) деңгейде аймақтарға бөлудiң нысаналы мақсат жiктемесi енгiзiлетiн жобаларын (схемаларын) әзiрлеудi ұйымдастырып, қамтамасыз етедi және оларды облыстық (Астана және Алматы қалаларының) өкiлдi органдардың бекiтуiне енгiзедi.
      Жердi аймақтарға бөлу кезiнде белгiленген, аумақты пайдаланудың нысаналы режимi осы баптың 2 және 3-тармақтарында көзделген тәртiппен бекiтiледi, жер құқығы қатынастарының субъектiлерi үшiн мiндеттi болып табылады.
     Жердi аймақтарға бөлу жергiлiктi атқарушы органдардың шешiмi бойынша жүргiзiледi және жергiлiктi бюджет қаражаты есебiнен жүзеге асырылады.
Жер даулары

Жер даулары дегеніміз- жер қатынастары екі немесе бірнеше субъектілер белгілі бір жер құқықтары мен заңды мүдделерін иеленуге қамтамасыз етуге және жүзеге асыруға байланысты келіспеушілік жер дауларын меншік құқығының және жер пайдалану құқығының, жерге өзге де құқықтардың өзгеруі тоқтатылуы және жүзеге асыру бойынша туындайды. Жер дауларын жіктеу әртүрлі негіздерге байланысты жүзеге асырылады: 

· Қарастыру тәртібі бойынша;

· Сипаты бойынша;

· Даудың субъектісі бойынша;

· Пәні бойынша;

1. Қарастыру тәртібі мен сипаты бойынша:

- сот тәртібімен қарастырылатын жер даулары;

- сотқа дейін қаралуды талап ететін жер даулары;

- сотта қаралуды талап етпейтіе жер даулары:

2. Субъектісі бойынша:

- азаматтар арасындағы жер даулары;

- азаматтар мен заңды тұлғалардың арасындағы жер даулары;

- азаматтар, заңды тұлғалар, мемлекеттік өкілетті органдар арасындағы жер даулары;

3. Объектісі бойынша: 

- жер учаскелерімен байланысты жер даулары;

- жер учаскесіне құқықпен байланысты жер учаскелері;

- жерге басқа да құқықтармен байланысты жер даулары;

4. Жер дауының сипатына байланысты: 

- жер учаскелерін берумен байланысты жер даулары;

- жер учаскесін беру процесінде пайда болатын жер даулары;

Жерді қорғау – қоршаған ортаның бір бөлігі ретінде жерді қорғауға жерді ұтымды пайдалануға жерді орман және ауыцлшаруашылығы айналамынан негізсіз алып қоюды болдырмауға, сондай-ақ топырақтың құнарлығын қалпына келтіруге бағытталған құқықтық, ұйымдық, экономикалық, техникалық және басқа да іс-шаралар жүйесін қамтиды.(139,140,141,142,143 баптар)

Жердi қорғау мақсаттары:
      1) өндiрiстiң экологиялық қауiпсiз технологияларын ынталандыру және орман мелиорациялық, мелиорациялық және басқа да iс-шараларды жүргiзу арқылы жердiң тозуы мен бүлiнуiн, шаруашылық қызметтiң басқа да қолайсыз зардаптарын болдырмау;
      2) тозған немесе бүлiнген жердi жақсарту мен қалпына келтiрудi қамтамасыз ету;
      3) жердi оңтайлы пайдаланудың экологиялық нормативтерiн тәжiрибеге енгiзу болып табылады.

   Жер учаскелерiнiң меншiк иелерi мен жер пайдаланушылардың жерді қорғауға байланысты құқықтары мен міндеттері:
      1) жердi құнарсызданудан және шөлейттенуден, су және жел эрозиясынан, селден, су басудан, батпақтанудан, қайталап сортаңданудан, құрғап кетуден, тапталудан, өндiрiс пен тұтыну қалдықтарымен, химиялық, биологиялық, радиоактивтi және басқа да зиянды заттармен ластанудан, басқа да бүлiну процестерiнен қорғауға;
      2) ауыл шаруашылығы жерiн карантиндiк зиянкестер мен өсiмдiк ауруларын жұқтырудан, арамшөп, бұта мен шiлiк басып кетуден, жердiң жай-күйi нашарлауының өзге де түрлерiнен қорғауға;
      3) бүлiнген жердi жаңғыртуға, оның құнарлылығын және жердiң басқа да пайдалы қасиеттерiн қалпына келтiру мен оны шаруашылық айналымына уақтылы тартуға;
      4) жердiң бүлiнуiмен байланысты жұмыстар жүргiзiлген кезде топырақтың құнарлы қабатын сыдырып алуға, сақтауға және пайдалануға бағытталған iс-шаралар жүргiзуге мiндеттi.
Жердiң тозуын болдырмау, топырақтың құнарлылығын және ластанған аумақтарды қалпына келтiру мақсатында, сондай-ақ ауыл шаруашылығының тозған алқаптарының, химиялық, биологиялық, радиоактивтi және басқа да зиянды заттардың жол берiлетiн шектегi қоспаларының және жол берiлетiн шектегi әсер деңгейiнiң белгiленген нормативтерiнен артық ластанған, өндiрiс және тұтыну қалдықтарымен, ақаба сулармен ластанған жердiң, сондай-ақ карантиндiк зиянкестер мен өсiмдiк аурулары жұққан жердiң топырақ құнарлылығын қалпына келтiру мүмкiн болмаған жағдайларда Қазақстан Республикасының Үкiметi белгiлейтiн тәртiппен жердi сақтап қою көзделедi. Жер учаскелерiнiң меншiк иелерi мен жер пайдаланушылардың жердi ұтымды пайдалану мен қорғауға мүдделiлiгiн арттыру мақсатында бюджет заңдарында және салық туралы заңдарда белгiленген тәртiппен жердi қорғау мен пайдалануға экономикалық ынталандыру жүзеге асырылуы мүмкiн.

      Топырақты ластайтын зиянды заттардың, зиянды микроорганизмдердiң және басқа да биологиялық заттардың жол берiлетiн шектегi қоспаларының нормативтерi топырақтың жай-күйiн адам денсаулығы мен қоршаған ортаны қорғау мүдделерiне сай бағалау үшiн белгiленедi.
     Аталған нормативтер Қазақстан Республикасының заңдарында белгiленетiн тәртiппен бекiтiледi.

Жердiң жай-күйiне керi әсер ететiн жаңа және қайта жаңғыртылатын үйлердi (құрылыстарды, ғимараттарды) әрi басқа да объектiлердi орналастыру, жобалау және пайдалануға беру, жаңа техника мен технологияларды енгiзу кезiнде жердi қорғау жөнiнде iс-шаралар көзделуге және жүзеге асырылуға, экологиялық, санитарлық-гигиеналық және басқа да арнайы талаптардың (нормалардың, ережелердiң, нормативтердiң) сақталуы қамтамасыз етiлуге тиiс.
        Жердiң жай-күйiне керi әсердi бағалау және оларды қорғау жөнiнде көзделген iс-шаралардың тиiмдiлiгi мемлекеттiк экологиялық сараптаманың, өзге де мемлекеттiк сараптамалардың нәтижелерi бойынша жүргiзiледi, олардың оң қорытындысы болмайынша жаңа техника мен технологияларды енгiзуге, жердi мелиорациялау бағдарламаларын жүзеге асыруға, үйлердi (құрылыстарды, ғимараттарды) және басқа да объектiлер салуды (қайта жаңғыртуды) қаржыландыруға тыйым салынады.

Жерге ақы алу- 3 түрі бар:

1. Жер салығы (1 жылда 1 рет).

2. Жерді жеке меншікке беру сату бағасы;

3. Жалға беру немесе аренда ақысы;

Жер кадастрын, жер мониторингісін жерді орналасытрумен жерді аймақтарға бөлудің қызметтерін жер ресурстарын басқару агенттілігі және жергілікті органдары  ұйымдастырады.

Жер салығы Қазақстан Республикасына 1990 жылдардан бастап енгізілді. 1991 жылы маусымда ең алғаш рет жер туралы заң қабылданды. Жер салығының мөлшері келесі көрсеткіштерге байланысты:

· Жер учаскесінің орналасқан жері;

· Жердің құнарлығы – бонитет жер құнарлығының көрсеткіші;

· Жер учаскесінің сумен қамтамасыз етілу деңгейі;

Жер салығының мөлшері жер  учаскесінде жүзеге асырылатын шаруашылық қызметке байланысты емес. Салық кодексінің 324-бабына сәйкес келесі тұлғалар салық төлеуден босатылады:

· Бірыңғай жер салығын төлейтін тұлғалар. Бұл салықты ауылшаруашылығы тауар өндірушілері төлейді.

· Мемлекеттік мекемелер. Мектептер, ауруханалар, яғни толық мемлекеттік бюджет есебінен ұсталатын тұлғалар;

· Жер қойнауын пайдаланушылар;

· Қылмыстық жазаны жүзеге асыратын мекемелер, колонналар, түрмелер, СИЗО т.б.;

· Ұлы Отан соғысына қатысқан тұлғалар және оларға теңестірілген азаматтар;

· Барлық топтағы мүгедектер немесе осы топқа жатқызылған тұлғалар;

· Көп балалы аналар, алтын алқа иелері;

· Үй іргесіндегі қосалқы өзіндік шаруашылықты жүзеге асыратын тұлғалар, бағбандық және саяжай құрылысына байланысты т.б.

· Діни ұйымдар. Мысалы: мешіт.

Жерді жалға беру ақысы салық кодексімен реттеледі. Бұл ақы тек мемлекеттік жер бойынша көзделген. Жеке меншіктегі жер учаскесін жалға берген жағдайда жалдау ақысы жер меншік иесімен жердің нарықтық құнына байланысты анықталады. Жерді жалдау ақысы жер салығының мөлшерінен төмен болмауы тиіс.

Жер учаскесінің экономикалық құндылығы келесідей негiзгi үш белгісі арқылы белгiленедi:

1. Жер учаскесінің негiзгi мақсаты, яғни, бұл жер учаскесi қолданылатын мақсатты санаты; Жердiң негiзгi мақсатта пайдалану белгiсi белгiлердiң iшiндегi негiзгiсi болып табылады, сондай-ақ, бұл белгi жер учаскесiн бағалаудағы басқа екi белгiнi сипаттап ашуға мүмкiндiк бередi: мысалы, ауылшаруашылық мақсатындағы жерлер үшiн бұл жерлердiң мәндi белгiлерi болып оның құнарлылығы, топырағының физикалық-химиялық құрамы, өзге де минералды және органикалық құрамдарының бар болуы танылса, ал, өнеркәсiп, транспорт және өзге де мақсаттағы жерлер үшiн маңызды белгiлерi болып оның бедерi, пайдалы қазбаларының бар болуы, гидрологиялық және геологиялық қасиеттерiнiң бар болуы танылады. 

2. Жердiң сапасы, яғни, жер учаскесiнiң белгiлi бiр шаруашылық мұқтаждықтарын қанағаттандыра алу  деңгейi; Жердiң сапасы жердiң белгілі бір табиғи қасиеттерiне деген сұраныс деңгейімен анықталады.

3. Жер учаскесiнiң экономикалық шаруашылық кеңiстiкте нақты орналасуы, яғни оның бағасын мына қағидадан анықтауға болады: жер пайдалану шығындарының төмендiгi және жердiң экономикалық тиiмдiлiгiнiң жоғарлығы
Жер кодексінің 9 бабының 3-бөлігіне сәйкес жер учаскесін мемлекеттік меншіктен жеке меншікке беру өтеулі негізде жергілікті атқарушы органның шешімі бойынша ақысы бірден төленіп не төлеу мерзімін ұзартып сатып арқылы жүргізіледі. Жер учаскесін жеке меншікке өтеусіз беру жағдайлары да заң тұрғысынан қарастырылғанын есепке алған жөн. Оларға мынадай негіздер жатады: 

Қазақстан Республикасының азаматтарына - тұрғын үйдің меншік иелеріне кондоминиум объектілеріндегі қонымды жер үлесі ретінде;

Қазақстан Республикасының азаматтарына белгіленген нормалар шегінде өзіндік үй (қосалқы) шаруашылығын жүргізу, бағбандық, жеке тұрғын үй және саяжай құрылысы үшін;

Қолданыстағы заңдармен көзделген өзге де жағдайлар.

Жалпы жер учаскелерiнiң сату-сатып алу тәртiбi Қазақстан Республикасы тиiстi заңдармен және заңға негізделген нормативтi актiлерiмен реттелiп, жүзеге асырылып отырады. Атап көрсететiн болсақ, 20 маусым 2003 жылы қабылданған Қазақстан Республикасының Жер Кодексі, сонымен қатар, Қазақстан Республикасының осы заң негiзiнде шығарған қаулылары жатады. Олар: Жер учаскелері жеке меншікке берілген кезде, мемлекет немесе мемлекеттік жер пайдаланушылар жалға берген кезде олар үшін төлемақының базалық ставкаларын, сондай-ақ жер учаскелерін жалдау құқығын сату төлемақысының мөлшерін бекіту туралы Қазақстан Республикасы Үкіметінің 2003  жылғы 2 қыркүйектегі № 890 қаулысы, Жер учаскесін немесе жер учаскесін жалдау құқығын сату жөніндегі сауда саттықты /конкурстарды, аукциондарды/ ұйымдастыру және өткізу ережесін бекіту туралы Қазақстан Республикасы Үкіметінің 2003 жылғы 13 қарашадағы №1140 қаулысы, Ауыл шаруашылық мақсатындағы жер учаскелеріне әкімшілік аумақтық бірліктер бойынша жеңілдетілген бағаның мөлшерін бекіту туралы  Қазақстан Республикасының 2003 жылғы 10 қыркүйектегі № 918 қаулысы, Шаруа /фермер/ қожалығын жүргізу үшін Қазақстан Республикасының азаматына, тауарлы ауыл шаруашылығы өндірісін жүргізу үшін Қазақстан Республикасының мемлекеттік емес заңды тұлғасында және оның үлестес тұлғасында жеке меншік құқығында, сондай-ақ тауарлы ауылшаруашылығы өндірісін жүргізу үшін шетелдіктерге, азаматтығы жоқ адамдарда және шетелдік заңды тұлғаларда уақытша жер пайдалану құқығында болуы мүмкін ауылшаруашылығы мақсатындағы жер учаскелерінің бір әкімшілік ауданның аумағындағы шекті мөлшерін бекіту туралы Қазақстан Республикасы Үкіметінің 2003 жылғы 22 қазандағы №1071 қаулысы.
Жер заңдарын бұзғаны үшін заңды жауапкершілік.


Жер заңдарын бұзғаны үшін жауапкершілік келесі түрлері көзделген:

· әкімшілік;
· тәртіптік;
· қылмыстық;
· азаматтық.
Жер құқық бұзушылық жер заңдарын бұзғаны үшін жауапкершіліктің негізі болып табылады. Жер құқық бұзушылық дегеніміз – жер құқықтық тәртіпке және мемлкеттің жеке және заңды тұлғалардың құқықтарымен заңды мүдделеріне қайшы келетін кінәлі және заңсыз әрекет немесе әректсіздік. 

Жер құқық бұзушылықтың келесі белгілерін қарастырамыз:

· заңсыздық;

· кінәлілігі;

· әрекет және туындаған саладарының арасындағы тікелей себепті байланыс;

· туындаған салдары;

· жер заңдарына қайшылығы;

Жер заңдарын бұзушылықты мынадай түрге бөледі:



1) жерге меншік иесінің құқығын бұзу:


2) жер пайдаланушының жер жер пайдалану құқығын  


бұзу:


3) жердің экологиялық жағдайын бұзу:


4) жер   учаскесі  меншік  иесінің және жер пайдалану-


шының  жер  заңдарында белгіленген міндеттемелерді 

 орындамау:

  5) жерді басқару саласындағы жер заңдарын бұзу.

Жердің экологиялық жағдайын бұзудың түрлеріне: 

1) жердің (топырақтың) құнарлы қабатын бұзу жоғалту:

2) жердің құнарлы қабатын сыдырап алу:

3) жердің құнарлығына теріс әсер ететін мелиоративтік  жұмыстар жүргізу:

4) жерде арамшөптер мен зиянды карантинді өсімдіктердің, бұталардың қаптап кетуіне жол беру:

5) су және жел эрозиясына қарсы агротехникалық шаралар қолданбау:


6) жердің құнарлығын арттыру агротехникалық шараларын қолданбау нәтижесінде жердің құнарлығының  елеулі түрде төмендету:


7) топырақты (жерде) зиянды заттардың,зиянды микро- организмдердің және топырақты ластайтын басқа да биологиялық заттардың қолдануына нормативтік шегінен тыс жол берілуі:

8) жаңа және қайта жаңартылған үйлерді, құрылыстарды,ғимараттар мен басқа да объектілерді орналастыру,жобалау мен пайдалануға беру кезінде, жердің жай-күйіне қолайсыз  ықпал ететін жаңа техника мен технологияларды енгізу кезінде жерді қорғау жөніндегі шаралар көзделуге және  жүзеге асыруға, экологиялық, санитарлық-гигиеналық және өзге де арнайы талаптардың (нормативтерді, нормалардың, ережелердің) орындалмауы.

9) нормативтен тыс радиациялық ластануға ұшырған немесе халықтың өмірі мен денсаулығына қандай да бір қатер төндіретін жер учаскелерін жеке меншікке тұрақты немесе уақытша беру: 

10) заңдармен белгіленген санитарлық талаптарға және нормативтерге сәйкес өнім алу қамтамасыз етілмейтін радиоактивтік ластануға ұшырған жер учаскелерін ауыл шаруашылық айналымынан уағында шығармау:


11) жерді селден, көшкіннен, су астында қалудан, батпақтаудан, қайталап сортанданудан, құрғап кетуден, тығыздалудан қорғау шараларын қолданбау.т.б.

Ауыл шаруашылық мақсатындағы жердің құқықтық режимі

1. Ауылшаруашылық мақсатындғы жерлердің түсінігі, құрамы.

2. Ауылшаруашылық мақсатына арналған жерлерге меншік құқығы және өзге құқықтар, ауыл шаруашылық мақсатндағы жерлерді пайдалану субъектілері.

3. Ауыл шаруашылық алқаптарын бір түрден келесі түрге ауыстыру тәртібі.

4. Арнайы жер қорының түсінігі және құрамы.

5. Ауылшаруашылық мақсатындағы жерлерді ауыл шаруашылық емес мақсаттарға пайдаланумен және оларды алып қоюмен келтіріген шығынды өтеу тәртібі.

6. Шартты жер үлесінің құқықтық жағдайы.

Статистикалық мәліметтер бойынша Қазақстан Республикасының жер аумағы 272490,2 мың гектарды құрайды. Осылардың ішінде ауыл шаруашылық жерлері – 222513,6 мың гектарды құрайды. Соңғысының ішіне сәйкесінше ауыл шаруашылық мақсатындағы жерлер де кіреді, оның жалпы көлемі 90910,35 мың гектар. Ал жер аумағының қалған бөлігін ауыл шаруашылық өндірісінің мақсатында пайдаланылатын жердің басқа да санаттары құрайды.

Ауыл шаруашылығы мақсатындағы жерлер дегеніміз - ауыл шаруашылығының қажеттері үшін берілген немесе осы мақсаттарға арналған жерлер болып табылады Ауыл шаруашылық мақсатындағы жерлер өз кезегінде 3 тоқа бөлінеді:

· ауылшаруашылық алқаптары;

· ауылшаруашылық мұқтаждарын қамтамасыз етуге арналған құрылыстар, өзге объектілер су айдындары орналасқан жерлер;

· өзге алқаптар; құмдар, тақырлар т.б.

Ауыл шаруашылық алқаптары бірнеше түрге бөлінеді: егістік, жайылым, шабындықтар, көп жылдық екпелер, т.б. Суландыру деңгейіне байланысты суарылатын алқаптар (суландыру деңгейі табиғи түрде 75 пайызды құрайды) және суарылмайтын алқаптар болып бөлінеді.

Ауыл шаруашылық алқаптарына жер заңнамасында берілген түсініктерге тоқталып кетейік. Қазақстан Республикасының Жер кодексінің 97-бабының 4-бөлімінде осы түсініктер бекітілген.

Егістік – жүйелі түрде өңделетін және көп жылдық  шөптердің егістігін қоса алғанда, ауыл шаруашылығы дақылдарының егістігіне пайдаланылатын жер учаскелері, сондай-ақ сүрі жер. Алдын ала егілетін дақылдардың егістігі орналасқан (үш жылдан аспайтын уақыт аралығында), түбегейлі жақсарту мақсатында жыртылған шабындықтар мен жайылымдардың жер учаскелері, сондай-ақ басқа бақтардың егіске пайдаланылатын қатар аралығы егістікке жатпайды. 

Тыңайған жер – бұрын егістік құрамында болған және күзден бастап бір жылдан аса ауыл шаруашылығы дақылдарын егуге пайдаланылмайтын және пар айдауға әзірленбеген жер учаскесі. 

Көп жылдық екпелер – жеміс-жидек, техникалық және дәрі-дәрмек өнімдерінің түсімін алуға, сондай-ақ аумақты сәндеп безендіруге арналып қолдан отырғызылған көп жылдық ағаш, бұта екпелеріне пайдаланылатын жер учаскелері. 

Табиғи шабындықтар мен жайылымдар – шөп егу арқылы жаңадан отайған шабындық және жайылым учаскелері.

Суландырылған жайылымдар – тиісті мал басын сапасы ойдағыдай сумен қамтамасыз ете алатын су көздері (көлдер, өзендер, тоғандар, апандар, суару және суландыру каналдары, құбырлы немесе шегінді құдықтар) бар жайылымдар.
Ауыл шаруашылығы мақсатындағы жерлерді мемлекеттік реттеу алдына келесідей міндеттерді қояды:

· жерлердің бұзылуына, деградацияға ұшырауына және шаруашылық қызметтің басқа да жағымсыз салдарының орын алуына тосқауыл болу, экологиялық қауіпсіз өндіріс технологияларын пайдалана отырып, мелиоративті және басқа да іс-шараларды ұйымдастыру; 

· бұзылуға және деградацияға ұшыраған жерлердің жақсаруын және қалпына келуін қамтамасыз ету; 

· жерді дұрыс пайдаланудың экологиялық нормативтерін тәжірибеге ендіру; 

·  мемлекеттiк органдардың, жеке, заңды тұлғалардың және лауазымды адамдардың Қазақстан Республикасы жер заңдарының сақталуын, Қазақстан Республикасы заңдарының бұзылуын анықтау және жою, азаматтар мен заңды тұлғалардың бұзылған құқықтарын қалпына келтiру, жер учаскелерiн пайдалану ережелерiнiң сақталуын, жер кадастры мен жерге орналастыру iсiнiң дұрыс жүргiзiлуiн және жердi ұтымды пайдалану мен қорғау жөнiндегi iс-шаралардың орындалуын қамтамасыз ету;

· қолданыстағы жер пайдалануды қалыптастыру және ретке келтiру жөнiндегi шаруашылықаралық жерге орналастыру жобаларын жасау, белгiлi бiр жерде жер учаскелерiн бөлiп беру мен шекарасын белгiлеу, жер учаскесiне меншiк құқығына және жер пайдалану құқығына құжаттар жасауды ұйымдастыру;

· жердi түгендеу iсiн жүргiзу, пайдаланылмай жатқан, ұтымды пайдаланылмай жүрген немесе нысаналы мақсатында пайдаланылмай отырған жердi анықтау;

· ауыл шаруашылық жерiнiң табиғи және шаруашылық жағдайы, жер учаскелерiнiң орналасқан жерi, нысаналы пайдаланылуы, мөлшерi мен шекарасы, олардың сапалық сипаттамасы туралы, жер пайдаланудың есепке алынуы мен жер учаскелерiнiң кадастрлық құны туралы мәлiметтердің жүйесін қалыптастырады; 

· ауыл шаруашылығы жері саласында орын алып жатқан өзгерiстердi уақтылы анықтау, оларды бағалау, одан әрi дамуын болжау және керi әсерi бар процестердi болдырмау мен оның зардаптарын жою жөнiнде ұсыныстар әзiрлеуді ұйымдастыру және де көптеген басқа да салалық міндеттерді өз алдына міндет ретінде қояды.
2003 жылға дейін ҚР-да ауылшаруашылық мақсатындағы жерлерге жеке меншік құқығы қарастырылмаған болатын. Ауылшаруашылық мақсатындағы жерлер келесі жағдайларда ғана жеке меншікке беріледі: 

1. Қазақстан Республикасы азаматтарының жеке меншiгiнде шаруа (фермер) қожалығын, 

2. өзiндiк қосалқы шаруашылық жүргiзу, 

3. орман өсiру, бағбандық, 

4. жеке тұрғын үй және саяжай құрылысы үшiн, 

5. үйлердi (құрылыстарды, ғимapaттарды) oлардың мақсатына сәйкес қызмет көрсетуге арналған жердi қоса алғанда, өндiрiстiк және өндiрiстiк емес, оның iшiнде тұрғын үйлердi (құрылыстарды, ғимараттарды) мен олардың кешендерiн салуға берiлген (берiлетiн) немесе олар салынған жер учаскелерi. 

Меншік құқығының мазмұны туралы айта отырып, жерлерге меншік құқығының пайда болу негіздерін атап көрсетпей кету мүмкін емес:

Жер учаскесiне меншiк құқығы: 

1) меншiк құқығын табыстау; 

2) меншiк құқығын беру; 

        3) меншiк құқығының әмбебап құқықтық мирасқорлық тәртiбiмен (мұраға қалдыру, заңды тұлғаның қайта ұйымдастырылуы) ауысуы арқылы туындайды. 

Меншiк құқығын табыстау, беру және оның ауысуы жер учаскесiнiң нысаналы мақсаты ескерiле отырып, жүзеге асырылуға тиіс. 

Жер учаскесiне меншiк құқығы: 

1) мемлекеттiк органдар актiлерiнiң; 

2) азаматтық-құқықтық мәмiлелердiң негiзiнде; 

3)Қазақстан Республикасының заңдарында көзделген өзге де негiздерде туындайды.

Арнайы жер қоры Қазақстанда 1991 жылы жер реформасы туралы заңына сәйкес пайда болған болатын. Құқықтық жағдайы Жер кодексінің 100-бабына сәйкес анықталады.

Жерді ауылшаруашылық өнімін өндірушілердің арасында жер учаскелерін қайта бөлу мақсатында ауылшаруашылығы мақсатндағы жерлер және босалқы жерлерден арнайы жер қоры құрылады. Арнайы жер қоры:

· жер учаскесінен өз еркімен бас тартқан жағдайда;

· Жер кодексінің 92,93,95-баптарына сәйкес, жер учаскелерін мәжбүрлеп алып қойған жағдайда;

· Егер заң бойынша, өсиет бойынша мұрагерлері жоқ, немесе бірде-бір мұрагері мұраны қабылдамаған жағдайда немесе өсиет бойынша мұрагерлерді мұрадан айырған жағдайда, не мұрагерлер мемлекет пайдасына мұрадан бас тартқан жағдайдағы жер учаскелерінен құралады. 

Белгілі жер учаскесін арнайы жер қорының құрамына енгізу туралы шешімді аудандық атқарушы орган қабылдайды. 

Ауылшаруашылығы мақсатындағы жер учаскелерін бір санаттан келесі түріне ауыстыру тәртібі. Ауыл шаруашылығы алқаптарын бiр түрден екiншiсiне ауыстыру (трансформациялау) қажеттiгi табиғи факторларға, оларды бұдан кейiн де басқа жер алқаптарының құрамында пайдаланудың экономикалық тұрғыдан орындылығына негiзделедi.
      2. Жер учаскесi меншiк иесiнiң немесе жер пайдаланушының жер учаскесiнiң орналасқан орны бойынша тиiстi жергiлiктi атқарушы органға берген өтiнiмi, сондай-ақ жергiлiктi атқарушы органның бастамасы ауыл шаруашылығы алқаптарын бiр түрден екiншiсiне ауыстыру жөнiндегi жұмыстарды жүргiзуге негiз бола алады.
      3. Жергiлiктi атқарушы органның шешiмi бойынша жүргiзiлетiн ауыл шаруашылығы алқаптарын бiр түрден екiншiсiне ауыстыру жөнiндегi жерге орналастыру жұмыстарын қаржыландыру - жергiлiктi бюджет қаражаты есебiнен, ал жер учаскелерiнiң меншiк иелерi мен жер пайдаланушылардың өтiнiштерi бойынша - олардың өз қаражатының есебiнен жүзеге асырылады.
      4. Ауыл шаруашылығы алқаптарын бiр түрден екiншiсiне ауыстыру жер учаскесi, учаскелер тобы, суармалы алап, жер пайдалану бойынша жүргiзiлуi мүмкiн.
      Топырақ-мелиорациялық жай-күйi оларды басқа алқап түрiне ауыстыруды қажет ететiн ауыл шаруашылығы алқаптарының болуы қолда бар жоспарлау-картографиялық материалдарды, жерге орналастыру, мелиорациялық құрылыс жобаларын, топырақты зерттеу, топырақ-мелиорациялық, геоботаникалық iзденiстер материалдарын, тұзданудың түсiрiлген суреттерiн, жер кадастрының, жердi түгендеудiң деректерiн зерделеу негiзiнде алдын ала анықталады.
      5. Неғұрлым бағалы ауыл шаруашылығы алқаптарын бағасы төменгiлерiне ауыстыруға:
      егiстiк үшiн - жердiң агроөндiрiстiк топырақ сипаттамасының олардың нақты пайдаланылуына сәйкес келмеуi, улы заттармен ластанудың жоғары деңгейi;
      көп жылдық екпелер үшiн - екпелердiң шектi жасы, олардың сиреуi, жердiң кен құрамының жұтаңдығы, қолайсыз топырақ-мелиорациялық сипаттамасы;
      шабындықтар үшiн - жердiң шөлейттенуi, шалғындық өсiмдiктердiң сиреуi, жердiң мелиорациялық күйiнiң нашарлауы;
      жайылымдар үшiн - тапталып бүлiнуi негiз болып табылады.
      Суармалы жердi суарылмайтын жерге ауыстыру кезiнде жоғарыда санамаланған факторлардан басқа, суару көзiмен байланыстың үзiлуi, сумен қамтылмауы, шаруашылық iшiндегi суару жүйелерiнiң техникалық жай-күйi, ал жайылма суармалы жер үшiн - су ағынын қайта бөлу салдарынан су басудың тоқтауы немесе су ресурстарының болмауы, құрылыстардың техникалық жай-күйi ескерiледi.
      Қажет болған кезде жергiлiктi атқарушы органдар бағалы ауыл шаруашылығы алқаптарын бағасы төменгiлерiне ауыстырудың басқа да көрсеткiштерiн: ауыл шаруашылығы алқаптарының өнiмдiлiгiнiң тым төмен болуы, топырақтың тұздану, сортаңдану, ластану деңгейiн және алқаптардың сапалық сипаттамасына әсер ететiн басқа да өлшемдердi белгiлейдi.
      6. Ауыл шаруашылығы алқаптарын бiр түрден екiншiсiне ауыстыру жөнiндегi материалдарда:
қорытындылар мен ұсыныстары бар түсiндiрме жазба;
бiр түрден екiншiсiне ауыстыру көзделген жерлердiң экспликациясы;

трансформацияға жататын анықталған ауыл шаруашылығы алқаптары көрсетiлген далалық зерттеу актiсi мен сызбасы;
жер учаскелерiнiң сапалық сипаттамасы;
суару жүйесiнiң, жайылма суару жүйесiнiң, суландыру құрылыстарының техникалық жай-күйi, сондай-ақ негізгі қорлардың құны туралы мәлiметтер болуға тиiс.
      7. Ауыл шаруашылығы алқаптарын бiр түрден екiншiсiне ауыстыру жөнiндегi материалдар жер ресурстарын басқару жөнiндегi аудандық органға аудан бойынша жинақтап қорыту, ауыл және су шаруашылығының аудандық органдарымен келiсу үшiн жiберiледi.
      8. Жер ресурстарын басқару жөнiндегi аудандық орган осы баптың 7-тармағында санамаланған органдардың ұсыныстарын ескерiп жасаған қорытындысымен бiрге:
неғұрлым бағасы төмен ауыл шаруашылығы алқаптарын бiр түрден екiншiсiне ауыстыру жөнiндегi материалдарды - түпкiлiктi шешiм қабылдау үшiн аудандық атқарушы органға;
суармалы жердi - суарылмайтын жерге, суарылмайтын егiстiктi ауыл шаруашылығы алқаптарының басқа неғұрлым бағасы төменiне ауыстыру жөнiндегi материалдарды облыстық ауыл және су шаруашылығы, қоршаған ортаны қорғау органдарымен келiсу үшiн жер ресурстарын басқару жөнiндегi облыстық органға жiбередi.
      9. Келiсу нәтижелерi бойынша жер ресурстарын басқару жөнiндегi облыстық аумақтық орган материалдарды тұтастай алғанда облыс бойынша тұжырымдайды және өз қорытындысымен бiрге оларды:
суарылмайтын егiстiктi неғұрлым бағасы төмен ауыл шаруашылығы алқаптарының түрiне ауыстыру бойынша - түпкiлiктi шешiм қабылдау үшiн аудандық атқарушы органға;
суарылатын егiстiктi алқаптардың суарылмайтын түрiне ауыстыру бойынша келiсу үшiн жер ресурстарын басқару жөнiндегi орталық уәкiлеттi органға жiбередi.
      10. Жер ресурстарын басқару жөнiндегi орталық уәкiлеттi орган суармалар егiстiктi суарылмайтын алқап түрлерiне ауыстыру жөнiндегi ұсынылған материалдарды ауыл шаруашылығы, қоршаған ортаны қорғау жөнiндегi орталық уәкiлеттi органдармен келiседi және өзiнiң жинақталған қорытындысымен қоса, осы мәселе бойынша түпкiлiктi шешiм қабылдау үшiн облыстық атқарушы органға жiбередi.
      11. Неғұрлым бағасы төмен ауыл шаруашылығы алқаптарын неғұрлым бағасы жоғары алқаптарға ауыстыру туралы шешiмдi, осы баптың 7-тармағында санамаланған органдардың ұсыныстарын ескере отырып, аудандық (қалалық) атқарушы орган қабылдайды. Жер кодексі 98-бап.

Шартты жер үлесі дегеніміз – колхоз бен совхоздарға және қайта ұйымдастырылған ауылшаруашылық ұйымдарында жұмыс істеген немесе сол мекемелерде тұратын зейнеткерлер, әлеуметтік салада жұмыс істейтін мұғалімдер, дәрігерлер басқа да адамдардың сол ұйымдар жерінен бөлініп берілген үлесі болып табылады. 

Шартты жер үлесіне құқықты растайтын құжат куәлік деп аталады. Жер бөлінген кезде көп жағдайда қағаз жүзінде беріледі. Себебі, жекешелендіру кезінде көп адамдар басқа мекемелерге кетіп ауылшаруашылығы қызметімен айналысқысы келмейді. 

2003 жылғы жер кодексі қабылданған уақытта мынадай шешім қабылданды. 2005 жылдың 1 қаңтарына дейін мүдделі тұлғалар жер учаскесі орналасқан жердің мекемелерінің әкімшілігіне барып, мынадай әрекеттер жасауға құқылы:

1. куәлігін көрсетіп, өзіне тиесілі жерін мемлекеттік меншіктен жеке меншікке сатып алу;

2. өзінің үлесін мемлекеттен жалға алып, өз шаруашылығын немесе қожалығын жүзеге асыруға; 

3. өз үлесін сатып лаып, акционерлік қоғамның, шаруашылық серіктестіктің, өндірістік коопертивтің жарғылық капиталына жарна немесе пай ретінде енгізу;

Жер кодексі 12-бап 39-тармағы, 103,170 баптар.

Ауыл шаруашылығы өндірісінің шығындарын өтеу.

Ауыл шаруашылығын жүргізуге байланысты емес мақсаттарға пайдалану үшiн ауыл шаруашылығы алқаптарын алып қоюдан туындаған ауыл шаруашылығы өндiрiсiндегi шығасы ауыл шаруашылығы алқаптарының көлемi мен олардың сапасын қалпына келтiру арқылы ауыл шаруашылығы өндiрiсiнiң деңгейiн сақтау мақсатында республикалық бюджет кiрiсiне өтелуге тиіс.
      Бұл шығасы Жер Кодекстiң 166-бабында көрсетiлген шығынның орнын толтырудан тыс өтеледi.
      2. Өнеркәсiп, көлiк, байланыс, қорғаныс жерiн және ауыл шаруашылығына арналмаған өзге де жердi қоспағанда, ауыл шаруашылығын жүргiзуге байланысты емес қажеттер үшiн жердiң барлық санаттарының құрамынан ауыл шаруашылығы алқаптары берiлетiн тұлғалар, сондай-ақ күзет, санитарлық және қорғау аймақтары белгiленетiн тұлғалар ауыл шаруашылығы өндiрiсiндегi шығасыны өтейдi.
      Азаматтар мен заңды тұлғалардың жер пайдалануындағы немесе меншiгiндегi ауыл шаруашылығы алқаптарының нысаналы мақсаты өзгерген кезде де ауыл шаруашылығы өндiрiсiндегi шығасы өтелуге тиiс.
      Ауыл шаруашылығы өндiрiсiндегi шығасы жер учаскесiне құқық беру туралы шешiм қабылданған немесе ауыл шаруашылығы алқаптарының нысаналы мақсаты өзгерген кезден бастап алты ай мерзiмде өтелуге тиiс.
Жеке және заңды тұлғаларға жер учаскелерi:
  1) елдi мекендер шекарасында жеке тұрғын үй салу, мектептер, мектепке дейiнгi балалар мекемелерiн, емдеу орындарын және мәдени-тұрмыстық мақсаттағы объектiлер салу;
 2)мелиорациялық жүйелер салу;
 3) тоғандағы және көлдегi балық шаруашылықтарын, балық питомниктерiн, уылдырықты балық шаруашылықтары мен балық өсiретiн зауыттар салу;
 4) қоршаған ортаны қорғауды қамтамасыз ететiн, iргелес жатқан жер алқаптарының жағдайын нашарлатпайтын объектiлер салу;
  5) тозған алқаптарға, химиялық және радиоактивтi заттармен ластанған жерге орман мелиорациясы үшiн берiлгенде олар шығасыны өтеуден босатылады.
      Жер учаскелерiн қорықтарға, ұлттық, зоологиялық және дендрологиялық парктерге, ботаникалық бақтарға, тарихи-мәдени мақсаттағы объектiлерге беру кезiнде де, сондай-ақ Қазақстан Республикасы Үкiметiнiң нормативтiк құқықтық актiлерiнде көзделген өзге де жағдайларда шығасы өтелмейдi.

           1. Ауыл және орман шаруашылығын жүргiзуге байланысты емес мақсаттарға пайдалану үшiн ауыл шаруашылығы алқаптарын алып қойған кезде, шығасының мөлшерi жергiлiктi атқарушы органның жер учаскесiне тиiстi құқық беру туралы шешiм қабылдауы үшiн негiз болып табылатын жерге орналастыру жобасының (жерге орналастыру iсiнiң) құрамында белгiленедi.
      2. Өтелуге тиiстi шығасының мөлшерi жаңа жердi игерудi немесе алқаптарды ауыл шаруашылығы өнiмiн өндiру деңгейiне дейiн жақсартуды қамтамасыз ететiн нормативтердi негiзге ала отырып, алып қойылатын алқаптардан алынатын өнiмнен немесе олардың сапасы төмендегенге дейiн бұрын алынған өнiмнен кем түспейтiн көлемiнде анықталады.
      3. Ауыл шаруашылығын жүргiзуге байланысты емес мақсаттарға пайдалану үшiн ауыл шаруашылығы алқаптарын алып қоюдан туындаған ауыл шаруашылығы өндiрiсiндегi шығасыны өтеу нормативтерiн Қазақстан Республикасының Үкiметi белгiлейдi.
      4. Ауыл шаруашылығына арналмаған және ормансыз алқаптардағы бүлiнген жердi жаңғырту шартымен ауыл шаруашылығы алқаптарын уақытша пайдалануға алып қойған кезде шығасы толық көлемiнде өтеледi.
      Жер учаскесi берiлген заңды немесе жеке тұлғаның қаражаты есебiнен өнiмдiлiгi аз немесе өнiм бермейтiн алқаптарға құнарлы топырақ қабаты салынған жағдайда алқаптарды қалпына келтiруге жұмсалатын сома есепке алынып, шығасы Қазақстан Республикасының Үкiметi белгiлеген тәртiппен өтеледi.
      5. Шығасының мөлшерi жер учаскесiнiң берiлуiне мүдделi тұлғамен келiсiледi және жергiлiктi атқарушы органның шешiмiмен бекiтiлетiн жер учаскесiне құқық беру туралы актiмен ресiмделедi.
      6. Жер сапасының нашарлауынан туындаған шығасының мөлшерi алқаптарды бiр түрден екiншiсiне ауыстыруға байланыссыз жағдайларда олардың сапасының төмендеуiне сәйкес нормативтердiң (жердi кадастрлық бағалау бойынша) процентiмен анықталады.
      Алқаптар сапасының төмендеуiне байланысты оларды бiр түрден басқа түрге ауыстырған жағдайда шығасы мөлшерi алқаптардың тиiстi түрлерiне арналған нормативтердiң айырмасы бойынша анықталады.
      7. Ұйымдар мен азаматтардың қызметi әсерiнiң нәтижесiнде жер сапасының нашарлауынан келген шығасыны өтеу жер ресурстарын басқару жөнiндегi аумақтық органның талап-арызы бойынша сот тәртiбiмен жүргiзiледi. 105,106 баптар 

Елді-мекенді жерлердің құқықтық жағдайы.

1. Елді-мекенді жерінің түсінігі және құрамы.

2. Елді-мекенді жерін пайдалану тәртібі.

3. Қала және басқа да елді мекеннің шекарасын белгілеу және өзгерту тәртібі.

4. Қала маңындағы аймақтардың түсінігі.

1993 жылы қабылданған ҚР-ң әкімшілік-құрылымдық туралы заңына сәйкес, Елді-мекен дегеніміз – жергілікті атқарушы органдар ресми түрде тіркелген адам саны 50-ден кем емес адамдардың тұрақты тұратын мекен.

Белгілері:

· Міндетті түрде ресми тіркелуі тиіс;

· Тұрақты түрде тұратын адамдардың саны 50-ден кем болмауы тиіс.

ҚР-да заң бойынша елді-мекендердің екі түрі қарастырылған:

· Қалалық;

· Ауылдық;

Қалалыққа – қала, кенттер жатады, ал басқа елді-мекендер ауылдық жерлерге жатады. Қалалар өз кезегінде 3 топқа бөлінеді:

· республикалық маңызы бар қалалар;

· облыстық маңызы бар қалалар;

· аудандық маңызы бар қалалар;

Республикалық маңызы бар қалалар дегеніміз – адам саны 1 млн. кем емес және ерекше саяси экономикалық, әлеуметтік маңызы бар қалалар. Алматы және Астана қаласы. 

Облыстық маңызы бар қалалар дегеніміз – ірі экономикалық және әлеуметтік орталық болып табылатын, халық саны 50 мыңнан кем емес елді-мекен.

Аудандық маңызы бар қалалар дегеніміз – завод, фабрика, басқа да өндірістік объектілері бар әртүрлі оқу орындары орналасқан адам саны 10 мыңнан кем емес қалалар жатады.

Жер кодексіне сәйкес, елді-мекендер жеріне келесі жерлер жатады:

1) құрылыстар алып жатқан әрi көп пәтерлi және көп қабатты тұрғын үйлер, үй iргесiндегi жер учаскелерi бар жеке тұрғын үйлер салуға арналған тұрғын жай салатын жер;
 2) денсаулық сақтау, мәдениет, сауда, қоғамдық тамақтандыру, тұрмыстық қызмет көрсету, коммерциялық қызмет объектiлерi, сондай-ақ жалпы бiлiм беру, арнаулы орта және жоғары бiлiм беру мекемелерi, әкiмшiлiк, ғылыми-зерттеу мекемелерi, ғибадат үйлерi мен өзге де iскерлiк үйлерi, құрылыстар мен ғимараттар салынған және соларды орналастыруға арналған қоғамдық iскерлiк құрылыс салатын жер;
3) өнеркәсiп, коммуналдық және олардың жұмыс iстеуiн қамтамасыз ететiн қойма объектiлерi, инженерлiк және көлiк инфрақұрылымы объектiлерi салынған және соларды орналастыруға арналған, сондай-ақ осы объектiлердiң санитарлық-қорғау аймақтарын белгiлеуге арналған өндiрiстiк құрылыс салатын  жер;
4) темiр жол, автомобиль, өзен, теңiз, әуе және құбыр тасымалы жолдары, инженерлiк инфрақұрылым мен байланыс магистральдары өтетiн және соларды салуға арналған көлiк, байланыс, инженерлiк коммуникациялар жерi;
 5) ерекше қорғалатын табиғи аумақтар, сауықтыру, рекреациялық және тарихи-мәдени мақсаттағы жер;
6) өзендер, табиғи және жасанды су айдындары мен акваториялар, су қорғау аймақтары, гидротехникалық және басқа да су шаруашылығы құрылыстары орналасқан су айдындары мен акваториялар жерi;
7) ауыл шаруашылығына пайдаланылатын жер;
8) алаңдар, көшелер, тротуарлар, өтпе жолдар, жолдар, жағалаулар, парктер, гүлзарлар, қаладағы ормандар, бульварлар, су айдындары, жағажайлар, зираттар және халықтың қажеттерiн қанағаттандыруға арналған өзге де объектiлер (су құбырлары, жылыту құбырлары, тазарту құрылыстары және жалпы жұрт пайдаланатын басқа да инженерлiк жүйелер) орналасқан және соларды орналастыруға арналған ортақ пайдаланудағы жер;
 9) қала құрылысы қызметiне тартылмаған, елдi мекендi аумақтық тұрғыдан дамытуға және өзiндiк үй (қосалқы) шаруашылығын дамытуға арналған резервтегi және өзге де жер;
10) крематорийлердi, мал қорымы, тұрмыстық қалдықтар тастау орындарын және арнаулы нормативтер мен ережелер белгiленбейiнше пайдалануға болмайтын өзге де объектiлердi орналастыру үшiн бөлiнетiн арнайы мақсаттағы жер;
11) қорғаныс қажеттерi үшiн берiлген және өзге де пайдалану режимiндегi жер кiруi мүмкiн.
Бұл жерлер құрамына көптеген жерлер кіретін болғандықтан аталған жерлерді пайдаланудың бірқатар ерекшеліктері бар:

· бұл жерлер мемлекеттің және жеке меншік құқығының объектісі болады.

· Мемлекеттік ұйымдарға жер тұрақты тегін пайдалануға беріледі. 

      Елдi мекендердiң шекарасын (шегiн) белгiлеу мен өзгерту жерге орналастырудың, сәулет және қала құрылысының тиiстi органдары бiрлесiп жасаған ұсыныс бойынша белгiленген тәртiппен бекiтiлген қала құрылысы құжаттамасы негiзiнде жүргiзiледi.
      2. Республикалық маңызы бар қалалар мен Қазақстан Республикасы астанасының шекарасын (шегiн) Қазақстан Республикасы Үкiметiнiң ұсынуымен Қазақстан Республикасының Президентi белгiлейдi және өзгертедi.
      3. Облыстық маңызы бар қалалардың шекарасы (шегi) Қазақстан Республикасы Үкiметiмен келiсiм бойынша облыстық өкiлдi және атқарушы органдардың бiрлескен шешiмiмен белгiленедi және өзгертiледi.
      4. Аудандық маңызы бар қалалардың шекарасы (шегi) облыстық өкiлдi және атқарушы органдардың бiрлескен шешiмiмен белгiленедi және өзгертiледi.
      5. Кенттер мен ауылдардың (селолардың) шекарасы (шегi) аудандық (қалалық) өкiлдi және атқарушы органдардың бiрлескен шешiмiмен белгiленедi және өзгертiледi.
      6. Жep учаскелерiн қала, кент, село шегiне қосу осы учаскелерге меншiк құқығын немесе жер пайдалану құқығын тоқтатуға әкеп соқпайды.            Қалалардың, кенттердiң, селолық елдi мекендердiң барлық жерi олардың бас жоспарларына, жоспарлау мен құрылыс салу жобаларына және аумақтың жер-шаруашылық орналастыру жобаларына сәйкес пайдаланылады.
      Тұрғындар саны 5 мыңнан асатын елдi мекендерде белгiленген тәртiппен бекiтiлген бас жоспарлар болмаған жағдайда осы елдi мекендi дамыту мен онда құрылыс салудың бас жоспарының оңайлатылған схемасымен немесе белгiленген тәртiппен бекiтiлген қала құрылысы құжаттамасымен жердi пайдалануға жол берiледi.
      2. Ортақ пайдаланудағы жерден жер учаскелерi азаматтар мен заңды тұлғалардың ортақ пайдалануға нұқсан келтiрмей, жеңiл үлгiдегi құрылыстарды (caудa жасайтын шатырларды, киоскiлердi, жарнама құрылғыларын және басқа да сервис объектiлерiн) орналастыруы үшiн уақытша жер пайдалануға берiлуi мүмкiн. Бұл ретте ортақ пайдаланудағы жер құрамынан, оның iшiнде базарлар, ақылы автотұрақтар (автопарктер) орналастыруы үшiн жол (көше, өтпелi жолдар) жиегiнен учаскелер беруге жол берiлмейдi.
      Ортақ пайдаланудағы жерден жер учаскелерi жеке меншiкке оларды ортақ пайдаланудағы жер құрамынан шығарғаннан кейiн ғана берiлуi мүмкiн.
      3. Зираттар орналасқан және соларға арналған ортақ пайдаланудағы жерден елдi мекеннiң қайтыс болған әрбiр тұрғынын немесе осы елдi мекенде қайтыс болған тұрғылықты жерi белгiсiз адамды жерлеу үшiн кемiнде алты шаршы метр жер учаскесi тегiн бөлiнедi.

Қала маңындағы аймақтар жерiнiң құрамына қаламен бiртұтас әлеуметтiк, табиғи және шаруашылық аумақ құрайтын қала шегiнен тыс жер қосылуы мүмкін.
       Қала маңындағы аймақтарда қала маңындағы ауыл шаруашылығы өндiрiсiн қарқынды дамыту, қала құрылысын ерекше реттеу аймақтарын (қаланы дамытуға, инженерлiк және көлiк инфрақұрылымының қалыпты жұмыс iстеуi үшiн қажеттi ғимараттарды орналастыру мен салуға арналған резервтегi аумақтарды), қорғау әрi санитарлық-гигиеналық қызмет атқаратын және халықтың демалыс орны болып табылатын ормандар, opмaн парктерi және басқа да жасыл екпелер алып жатқан жасыл аймақтарды белгiлей отырып, аумақты аймақтарға бөлу жүзеге асырылады.
      3. Қалалардың қала маңы аймақтарының мөлшерi мен шекарасын жерге орналастыру, сәулет және қала құрылысы жөнiндегi мемлекеттiк органдардың бiрлесiп жасаған ұсынысы бойынша осы қалалардың бас жоспарларын бекiтетiн мемлекеттiк органдар белгiлейдi және өзгертедi.
      4. Жердi қала маңы аймағына қосу бұл жерге меншiк құқығы мен оны пайдалану құқығының тоқтатылуына әкеп соқпайды.
      5. Қала маңы аймағына енгiзiлген жердi пайдаланудың тәртiбi мен режимiн қала маңы аймағын белгiлеген орган айқындайды.
      Астана қаласы мен республикалық маңызы бар қалалардың қала маңы аймағына қосылған жердi пайдалану тәртiбi мен режимiн аумағы қала маңы аймағына қосылған тиiстi облыстық атқарушы органдармен келiсiлген, аталған қалалардың атқарушы органдарының ұсыныстары бойынша Қазақстан Республикасының Үкiметi белгiлейдi.

Өндіріс, көлік, байланыс және қорғаныс және де өзге ауылшаруашылығы мақсатымен байланысты емес жерлердің құқықтық жағдайы.

1. Өндіріс жерлерінің түсінігі, құрамы. Өндіріс жерлерін пайдалану ерекшеліктері.

2. Көлік жерлерінің түсінігі, құрамы. Өндіріс жерлерін пайдалану ерекшеліктері.
3. Қорғаныс жерлерінің түсінігі, құрамы. Өндіріс жерлерін пайдалану ерекшеліктері.
4. Байланыс және энергетика жерлерінің түсінігі, құрамы. Өндіріс жерлерін пайдалану ерекшеліктері.
5. Жерді ерекше шарттармен пайдалану аймақтары және ол жерлердің құқықтық жағдайы.
Арнайы құқықтық нормативтік актілер:

1. Қазақстан Республикасы Президентінің “Жер қойнауы және жер қойнауын пайдалану туралы” заң 27 қаңтар 1996 жыл.

2. Қазақстан Республикасы «Автомобиль жолдары туралы» заң 2001 жыл.
3. Қазақстан Республикасының «Көлік туралы» заңы 1994 жыл.
4. Қазақстан Республикасының «Қорғаныс және Қазақстан Республикасы әскери күштері туралы» заңы 1995 жыл.
5. Қазақстан Республикасының «Байланыс туралы» заңы 1998 жыл.
      Өнеркәсiп жерiне - өнеркәсiп объектiлерiн орналастыру мен пайдалану үшiн берiлген жер, оның iшiнде олардың санитарлық-қорғау және өзге де аймақтар жатады.
     Аталған мақсаттарға берiлетiн жер учаскелерiнiң мөлшерi белгiленген тәртiппен бекiтiлген нормаларға немесе жобалау-техникалық құжаттамаларға сәйкес айқындалады, ал жер учаскелерiн бөлiп беру оларды игеру кезектiлiгi ескерiле отырып жүргiзiледi.

Көлік жері дегеніміз - Автомобиль, теңiз, iшкi су, темiр жол, әуе және өзге де көлiк түрі объектiлерiнiң қызметiн қамтамасыз ету және (немесе) оларды пайдалану үшiн берiлген жер көлiк жерi болып танылады.
     Автомобиль, теңiз, iшкi су, темiр жол, әуе және өзге де көлiк түрi объектiлерiн дамыту, салу және қайта жаңғырту үшiн жағдай жасау мақсатында Қазақстан Республикасының көлiк туралы заңдарында көзделген тәртiппен жердi резервте ұстау жүзеге асырылуы мүмкiн.

Қазақстан Республикасының көлік жерлері көлік түрлеріне байланысты келесі түрлерге бөлінеді: Автомобиль көлік жерлері, теңiз көлік жерлері, iшкi су көлік жерлері, темiр жол көлік жерлері, әуе көлік жерлері

     Темiр жол көлiгi қажеттерiне арналған жерге:
      1) магистраль жолдарына және солармен технологиялық байланыстағы құрылыстар мен ғимараттарға (темiр жол белдеуi, көпiрлер, тоннельдер, виадуктер, сигналдық жабдықтар, қызметтiк-техникалық үйлер);
    2)кiрмежолдарға;
    3) энергетика, локомотив, вагон, жол және жүк шаруашылықтары, сумен жабдықтау және канализация құрылыстары, қорғау және бекiту екпелерi, қызметтiк және темiр жол көлiгiне қызмет көрсететiн арнаулы мақсаттағы өзге де объектiлерi бар темiр жол станцияларына (вокзалдарға);
   4) темiр жолдарға берiлген белдеулер мен күзет аймақтарына бөлiп берiлген жер жатады.
     Темiр жол көлiгiнiң қажеттерiне арналған жер учаскелері темiр жолдар мен темiр жол станцияларын дамытудың жобалау-техникалық құжаттамасына және бас схемасына сәйкес белгiленген тәртiппен бекiтiлетiн нормативтер бойынша берiледi.
     Тұрғын халықтың қауiпсiздiгiн қамтамасыз ету, сондай-ақ темiр жол көлiгi қажеттерiне арналып бөлiнген белдеуге iргелес жер учаскелерiндегi объектiлердi қауiпсiз пайдалану мақсатында жер пайдаланудың ерекше шарттарымен күзет аймақтары белгiленедi, олардың шегiнде аймақтарды белгiлеу мақсаттарына сай келмейтiн қызмет түрлерi шектеледi немесе оларға тыйым салынады.
     Темiр жол көлiгiнiң күзет аймақтарына: орманды қорғау белдеулерi, көлiк құрылыстарының, құрылғылары мен басқа да объектiлерiнiң сақталуын, төзiмдiлiгi мен орнықтылығын қамтамасыз ету үшiн қажеттi жер учаскелерi, сондай-ақ темiр жол көлiгiне бөлiнетiн белдеуге iргелес орналасқан, сел қаупi, көшкiн қаупi бар аймақтардағы және басқа да қауiптi әсерлер төнетiн жерлердегi жер учаскелерi кiредi.
      Күзет аймақтары жер учаскелерiнiң меншiк иелерi мен жер пайдаланушылардан жер учаскелерiн алып қоймай белгiленуi мүмкiн. 

           Автомобиль көлiгi қажеттерiне арналған жерге:
      1) автомобиль жолдарына, олардың конструкциялық элементтерi мен жол ғимараттарына және олармен технологиялық байланысқан құрылыстар және ғимараттарға;
      2) автовокзалдар мен автостанцияларды, автомобиль көлiгiнiң басқа объектiлерiн және жер бетi мен жер асты үйлерiн, құрылыстарын, ғимараттарын, құрылғыларын пайдалану, күтiп-ұстау, салу, қайта жаңғырту, жөндеу, дамыту үшiн қажетті жол шаруашылығы объектiлерiн орналастыру үшін;
      3) автомобиль жолдарына бөлiнетiн белдеулердi белгiлеу үшiн бөлiнiп берiлген жер жатады.
     Автомобиль көлiгiнiң қажеттерi үшiн бөлiп берiлетiн белдеуге арналған жер учаскелерi жолдың санатына байланысты және жобалау құжаттамасына сәйкес белгiленген нормалардың негiзiнде берiледi.
     Тұрғын халықтың қауiпсiздiгiн қамтамасыз ету және автомобиль жолдарын пайдалануға жағдай жасау үшiн жолда жүру қауiпсiздiгi талаптары ескерiле отырып, оларды пайдаланудың ерекше режимi белгiленiп, ортақ пайдаланудағы халықаралық және республикалық автомобиль жолдарына бөлiнетiн белдеулерге екi жағынан iргелес жатқан жер учаскелерi түрiнде жол бойындағы белдеулер жасалады. Аталған жерлер жер учаскелерiнiң меншiк иелерiнен және жер пайдаланушылардан алып қоюға жатпайды.
     Жол бойындағы белдеулерде және ортақ пайдаланудағы халықаралық және республикалық автомобиль жолдарына бөлiп берiлген белдеулерде, жол қызметi объектiлерi мен жол сервисi объектiлерiн қоспағанда, күрделi ғимараттар құрылысына тыйым салынады.

      Теңiз және iшкi су көлiгiнiң қажеттерiне арналған жерге теңiз және өзен порттарын, айлақтар, пристаньдар, гидротехникалық ғимараттар, жер бетi және жер асты үйлерiн, құрылыстарын, ғимараттарын, құрылғыларын пайдалану, күтiп-ұстау, салу, қайта жаңғырту, жөндеу, кеңейтiп ұлғайту үшiн қажеттi басқа объектiлердi және теңiз және iшкi су көлiгiнiң басқа да объектiлерiн орналастыру үшiн бөлiнiп берiлген жер жатады.

      Әуе көлiгiнiң қажеттерiне арналған жерге әуежайлар, әуеайлақтар, аэровокзалдар, ұшып көтерiлу-қону белдеулерiн және жер бетi мен жер асты үйлерiн, құрылыстарын, ғимараттарын, құрылғыларын пайдалану, күтiп-ұстау, салу, қайта құру, жөндеу, кеңейтiп ұлғайту үшiн қажеттi басқа да жер үстiндегi объектiлердi және әуе көлiгiнiң басқа да объектiлерiн орналастыру үшiн бөлiнiп берiлген жер, сондай-ақ олардың күзет аймақтары жатады.
      Күзет аймақтары жер учаскелерiнiң меншiк иелерi мен жер пайдаланушылардан жер учаскелерiн алып қоймай белгiленуi мүмкiн.

      Құбыр тасымалы көлiгiнiң қажеттерiне арналған жерге су құбырын, газ құбырын, мұнай құбырын және жер бетi мен жер асты үйлерiн, құрылыстарын, ғимараттарын, құрылғыларын пайдалану, күтiп-ұстау, салу, қайта жаңғырту, жөндеу, кеңейтiп ұлғайту үшiн қажеттi объектiлердi және құбыр жүргiзу көлiгiнiң басқа да объектiлерiн орналастыру үшiн бөлiнiп берiлген жер жатады.
Аталған жерге шекарасы белгiленген тәртiппен бекiтiлген құрылыс нормалары мен ережелерiнiң, магистральды құбырларды күзету ережелерiнiң және басқа нормативтiк құжаттардың негiзiнде анықталатын, жер учаскелерiн пайдаланудың ерекше шарттары бap магистральды құбырларды күзету аймақтары да жатады.
      Күзет аймақтары жер учаскелерiнiң меншiк иелерi мен жер пайдаланушылардан жер учаскелерiн алып қоймай белгiленуi мүмкiн.

Байланыс, радио хабарларын тарату, теледидар, ақпарат қажеттерiне арналған жерге тиiстi инфрақұрылымдардың объектiлерiн орналастыру, байланыстың кабель, радиореле және әуе желiлерi, соның iшiнде жер астындағы желiлер үшiн бөлiнiп берiлген жер, сондай-ақ олардың күзет аймақтары жатады.
     Энергетикажерiне:
      1) су электр станцияларын, атом станцияларын, жылу станциялары мен олардың құрылыстары мен объектiлерiне қызмет көрсететiн басқа да электр станцияларын орналастыру;
      2) электр таратудың әуе желiлерiн, электр таратудың кабель желiлерiнiң жер бетiндегi құрылыстарын, шағын станцияларды, тарату пункттерiн, энергетиканың басқа да құрылыстары мен объектiлерiн орналастыру үшiн бөлiнiп берiлген жер учаскелерi жатады.
      Тұрғын халықтың қауiпсiздiгiн қамтамасыз ету және энергетика мен байланыс объектiлерiн пайдалануға жағдай жасау үшiн, белгiленген тәртiппен бекiтiлген құрылыс нормалары мен ережелерi, электр желiлерi мен байланыс желiлерiн қорғау ережелерi және басқа да нормативтiк құжаттардың негiзiнде электр желiлерi мен байланыс желiлерiн күзету аймақтары белгiленуi мүмкiн.

Қорғаныс қажеттерiне арналған жер
      1. Қарулы Күштердiң әскери бөлiмдерiн, әскери полигондарын, әскери-оқу орындары мен өзге де ұйымдарын және қорғаныс пен қауiпсiздiк саласындағы мiндеттердi атқаратын басқа да әскерлердiң объектiлерi мен ғимараттарын орналастыру және олардың тұрақты қызметi үшiн Қазақстан Республикасының Үкiметi берген жер учаскелерi қорғаныс қажеттерiне арналған жер деп танылады.
     Қорғаныс қажеттерiне байланысты жаттығулар мен басқа да iс-шаралар жүргiзу үшiн жердi уақытша пайдалану қажет болған жағдайда жер учаскелерiнiң меншiк иелерiнен және жердi пайдаланушылардан жер учаскелерi алып қойылмайды.
      Осы жердi пайдалану iздестiру жұмыстарын жүргiзу үшiн, сондай-ақ ерекше шарттармен пайдаланылатын аймақтар үшiн белгiленген тәртiпке орай жүзеге асырылады.
      Жер учаскелерiн аталған мақсаттарда пайдалануға рұқсатты облыстық атқарушы орган бередi.
     Қазақстан Республикасының Мемлекеттiк шекарасын қорғауды және күзетудi қамтамасыз ету мақсатында инженерлiк-техникалық құрылыстар мен қоршауларды, шекара белгiлерiн, шекарадағы орман жолдарын, коммуникацияларды, Қазақстан Республикасының Мемлекеттiк шекарасы арқылы өту пункттерiн жайғастыру мен күтiп-ұстау үшiн жер учаскелерi берiледi.
     Аудандық атқарушы органдар әскери бөлiмдермен келiсiм бойынша, қорғаныс қажеттерiне берiлген жерден ауыл шаруашылығына пайдалану үшiн жеке және заңды тұлғаларға жекелеген жер учаскелерiн уақытша жер пайдалануға бере алады.

  Жердi ерекше шарттармен пайдалану аймақтары
      1. Тұрғын халықтың қауiпсiздiгiн қамтамасыз ету және өнеркәсiп, көлiк объектiлерi мен өзге де объектiлердi пайдалану үшiн қажеттi жағдайлар жасау мақсатында аймақтар белгiленедi, аймақтарды белгiлеу мақсаттарына сай келмейтiн қызмет түрлерiне олардың шегiнде шек қойылады немесе тыйым салынады.
     Жердi ерекше шарттармен пайдалану аймақтарына:
 1) өнеркәсiп орындарының санитарлық-қорғау аймақтары;
 2) темiр жол мен автомобиль жолдарына бөлiнiп берiлген белдеуге iргелес жатқан, сел-көшкiн қаупi бар және орманды қорғау аймақтары;
3) бас саға құрылыстарын қорғау аймақтары;
4) әуе айлақ маңындағы белдеулер;
 5) магистральды құбыр жолдарының, байланыс, радио және электр желiлерiнiң күзет аймақтары;
 6) су күзету аймақтары мен белдеулерi;
 7) әскери полигондардың аумағы жатады.
     Ерекше шарттармен пайдаланылатын аймақтарға енгiзiлген жер сол жерлерде арнаулы белгiлермен көрсетiледi. Бас саға құрылыстарын күзету аймағының бiрiншi белдеуiн қоспағанда, аталған жерлер жер учаскелерiнiң меншiк иелерi мен жер пайдаланушылардан алынып қойылмайды.
     Аталған аймақтардың шекарасы мен олардағы жердi пайдалану режимiн нормаларға және жобалау-техникалық құжаттамаға сәйкес меншiкке немесе жер пайдалануға жердi беру туралы шешiм қабылдаған орган айқындайды.
Ерекше қорғалатын табиғи аумақтар жерінің құқықтық жағдайы

Ерекше қорғалатын табиғи аумақтардың жерiне биосфералық, мемлекеттiк ұлттық табиғи парктердiң, мемлекеттiк табиғи резерваттардың, мемлекеттiк табиғи парктердiң, мемлекеттiк табиғат ескерткiштерiнiң, мемлекеттiк қорық аймақтарының, мемлекеттiк табиғи қорықшалардың, мемлекеттiк зоологиялық парктердiң, мемлекеттiк ботаникалық бақтардың, мемлекеттiк дендрологиялық парктердiң, мемлекеттiк табиғи қорық-сепортерлердiң жерiн қосқанда, мемлекеттiк табиғи қорықтардың жерi жатады.
       Epeкшe қорғалатын табиғи аумақтардың жерi мемлекет меншiгiнде болады және жекешелендiруге жатпайды.
      Ерекше қорғалатын табиғи аумақтардың жерiн өзге қажеттерге алып қоюға жол берiлмейдi.
      Ауыл шаруашылығы өндiрiсiн жүргiзу үшiн пайдаланылатын, ерекше қорғалатын табиғи аумақтардың жерiндегi ауыл шаруашылығы алқаптары аталған мақсаттар үшiн ерекше қорғалатын табиғи аумақтар шекарасындағы елдi мекендерде тұратын Қазақстан Республикасының азаматтарына Қазақстан Республикасының заңдарында белгiленген тәртiппен берiлуi мүмкiн.
       Ерекше қорғалатын табиғи аумақтар Қазақстан Республикасының заңдарында көзделген тәртiппен және жағдайларда ғылыми, мәдени-ағарту, оқу, туристiк және рекреациялық, шектеулi шаруашылық мақсаттары үшiн пайдаланылуы мүмкiн.
      Мәдени-ағартушылық iс-шаралар жүргiзу үшiн ерекше қорғалатын табиғи аумақтарда мұражайлар, лекторийлер, экспозициялар, демонстрациялық учаскелер мен басқа да қажеттi объектiлер құрылуы мүмкiн.
      Туризм үшiн және рекреация жүргiзу үшiн ерекше қорғалатын табиғи аумақтарда туристiк соқпақтармен, көрсетiлiм алаңдарымен, қосынды алаңқайлармен, көлiк тұрақтарымен, кемпингтермен, шатырлы лагерьлермен, қонақүйлермен, мотельдермен, туристiк базалармен, қоғамдық тамақтандыру, сауда және басқа да мәдени-тұрмыстық мақсаттағы объектiлермен жабдықталатын арнайы учаскелер бөлiп шығарылады.
      Ерекше қорғалатын табиғи аумақтарда туристiк және рекреациялық қызмет оларды қорғау режимi ескерiле отырып шектеледi және Қазақстан Республикасының заңдарына сәйкес реттеледi.
      Ерекше қорғалатын табиғи аумақтарды шектеулi шаруашылық мақсаттарында пайдалануға тапсырыс режимiмен және шаруашылық қызметтi реттеу режимiмен арнайы бөлiнген учаскелерде ғана жол берiлуi мүмкiн.

       Ерекше қорғалатын табиғи аумақтардың күзет
                            және қорғау аймақтарының жерi
      1. Ерекше қорғауды қамтамасыз ету үшiн осы аймақтар шегiнде мемлекеттiк табиғи-қорық қорының объектiлерiн сақтау мен молайтуға керi әсерiн тигiзетiн кез келген қызметке тыйым салынып, ерекше қорғалатын табиғи аумақтардың күзет және қорғау аймақтары белгiленуi мүмкiн.
      Ерекше қорғалатын табиғи аумақтардың күзет, санитарлық-қорғау және өзге де қорғау аймақтарының шекарасы мен оларды пайдалану режимiн жергiлiктi өкiлдi және атқарушы органдар белгiлейдi.
      2. Ерекше қорғалатын табиғи аумақтардың күзет, санитарлық-қорғау және өзге де қорғау аймақтарының жерi сол жерде арнаулы белгiлермен көрсетiледi.
      3. Ерекше қорғалатын табиғи аумақтардың күзет, санитарлық-қорғау және өзге де қорғау аймақтары шегiндегi жер учаскелерi осы аймақтарды қорғаудың белгiленген режимiн сақтай отырып пайдаланылады және осы Кодексте белгiленген шарттарға сәйкес мемлекеттiк қажеттiктер үшiн алып қойылуы (сатып алынуы) мүмкiн.

        Жердi ерекше қорғалатын табиғи аумақтар
                           санатына жатқызу және оны резервте қалдыру
      Жердi ерекше қорғалатын табиғи аумақтар санатына жатқызу және жердi ерекше қорғалатын табиғи аумақтар үшiн резервте қалдыру Қазақстан Республикасының ерекше қорғалатын табиғи аумақтар туралы заңдарына сәйкес жүзеге асырылады.

       
  Сауықтыру мақсатындағы жерге табиғи шипалы факторлары бар курорттар, сондай-ақ аурудың алдын алу мен емдеудi ұйымдастыру үшiн қолайлы жер учаскелерi жатады.
        Адам ауруының алдын алу мен емдеудi ұйымдастыру үшiн қолайлы санитарлық және экологиялық жағдайларды сақтау мақсатында сауықтыру мақсатындағы аумақтар жерiнде Қазақстан Республикасының заңдарына сәйкес санитарлық-қорғау аймақтары белгiленедi.
      Сауықтыру мақсатындағы жердiң күзет, санитарлық-қорғау және өзге де қорғау аймақтарының шекарасы мен оны пайдалану режимiн жергiлiктi өкiлдi және атқарушы органдар айқындайды.
        Белгiленген санитарлық режимге сәйкес осы жер учаскелерiн шаруашылық айналымынан толығымен алып қою (санитарлық-қорғау аймағының бiрiншi белдеуi) көзделетiн жағдайларды қоспағанда, санитарлық-қорғау аймақтары шегiндегi жер учаскелерi жер учаскелерiнiң меншiк иелерi мен жер пайдаланушылардан алып қойылмайды. Бұл ретте аталған учаскелер осы Кодексте белгiленген шарттарға сәйкес мемлекеттiк қажеттiктер үшін алып қойылады (сатып алынады).
      Жер учаскелерiн санитарлық-қорғау аймақтарының екiншi және үшiншi белдеулерi шекарасында пайдалану осы аймақтарды күзетудiң белгiленген режимi сақтала отырып жүзеге асырылады.

       Рекреациялық мақсаттағы жер дегеніміз - Халықтың ұйымдасқан түрдегi жаппай демалысы мен туризмiне арналған және сол үшiн пайдаланылатын жер рекреациялық мақсаттағы жер деп танылады.
      2. Рекреациялық мақсаттағы жер құрамына демалыс үйлерi, пансионаттар, кемпингтер, дене шынықтыру және спорт объектiлерi, туристiк базалар, стационарлық және шатырлы туристiк-сауықтыру лагерьлерi, балықшы және аңшы үйлерi, орман парктерi, туристiк соқпақтар, трассалар, балалар және спорт лагерьлерi, осы сияқты басқа да объектiлер орналасқан жер учаскелерi кiруi мүмкiн. Рекреациялық мақсаттағы жерге қала маңындағы жасыл аймақ жерлерi де жатады.
      3. Рекреациялық мақсаттағы жердi пайдалану тәртiбi мен режимiн жергiлiктi өкiлдi және атқарушы органдар белгiлейдi.
      4. Жер учаскелерiнiң меншiк иелерiмен және жер пайдаланушылармен келiсiм бойынша белгiленген туристiк соқпақтар мен трассаларды пайдалану сервитуттар негiзiнде жүзеге асырылуы мүмкiн.
      5. Рекреациялық мақсаттағы жерде олардың нысаналы мақсатына сәйкес келмейтiн қызметке тыйым салынады.

      Тарихи-мәдени мақсаттағы жер дегеніміз - Тарихи-мәдени қорықтар, мемориалдық парктер, қорымдар, археологиялық парктер (қорғандар, қала орындары, тұрақтар), сәулет-ландшафт кешендерi, жартастағы бейнелер, ғибадат құрылыстары, шайқас және ұрыс алаңдары болған жер учаскелерi тарихи-мәдени мақсаттағы жер деп танылды.
      2. Қазақстан Республикасының заңдарында белгiленген жағдайларды қоспағанда, тарихи-мәдени мақсаттағы жерге жатқызылған жер учаскелерi оның меншiк иелерi мен жер пайдаланушылардан алып қойылмайды.
      Жергiлiктi атқарушы органдар тарихи-мәдени мақсаттағы жердiң жекелеген учаскелерiнде, соның iшiнде зерттеуге және сақтап қоюға жататын мәдени мұра объектiлерiнде кез келген шаруашылық қызметiне шектеу қоюы мүмкiн.

Орман қоры жерінің құқықтық жағдайы

Орман қорының жерi ұғымы және оның құрамы
         Орманды, сондай-ақ ағаш өспеген, бiрақ орман шаруашылығының қажеттерiне берiлген жер учаскелерi орман қорының жерi деп танылады.
           Орман қорының жерi мемлекеттiк және жекеше орман қоры жерiнен тұрады.
        Табиғи өскен орманы бар және мемлекеттiк бюджет қаражаты есебiнен отырғызылған жасанды орманы бар жер, сондай-ақ орман шаруашылығын жүргiзетiн мемлекеттiк ұйымдарға тұрақты жер пайдалануға берiлген ормансыз жер мемлекеттiк орман қорының жерiне жатады.
        Жекеше орман қоры жерiне жеке және мемлекеттiк емес заңды тұлғалар қаражаты есебiнен отырғызылған және олардың жеке меншiгiне берiлген жасанды орманы бар жер жатады.

        Орман қорының жерiн ауыл шаруашылығы
                                   мақсаттары үшiн жер пайдалануға беру
      Орман қоры жерiндегi орман шаруашылығының қажеттерiне пайдаланылмайтын ауыл шаруашылығы алқаптары Қазақстан Республикасының орман заңдарына сәйкес ауыл шаруашылығы мақсаттары үшiн жеке және заңды тұлғаларға берiлуi мүмкiн.

        Орман қорының жерiн жердiң басқа санаттарына
                               ауыстырудағы шектеулер
      Орман қорының жерiн орман шаруашылығын жүргiзумен байланысты емес мақсаттар үшiн жердiң басқа санаттарына ауыстыруды Қазақстан Республикасының Үкiметi жүзеге асырады.

        Орман шаруашылығы өндiрiсiндегi шығасыны өтеу
         Орман алқаптарын орман шаруашылығын жүргiзумен байланысты емес мақсаттарға пайдалану үшiн алып қоюдан немесе жеке және заңды тұлғалардың қызметiнен болған әсердiң нәтижесiнде жер сапасының нашарлауынан туындаған орман шаруашылығы өндiрiсiндегi шығасы республикалық бюджет кiрiсiне өтелуге тиiс.
       Орман шаруашылығы өндiрiсiндегi шығасыны өтеудi орман және ауыл шаруашылығын жүргiзумен байланысты емес қажеттер үшiн орман қоры жерiнен жер учаскелерi берiлетiн тұлғалар жүргiзедi.
       Орман алқаптарын орман және ауыл шаруашылығын жүргiзумен байланысты емес мақсаттарда пайдалану үшiн алып қоюдан туындаған орман шаруашылығы өндiрiсiндегi шығасыны өтеудiң нормативтерiн Қазақстан Республикасының Үкiметi белгiлейдi.

Су қорының жерінің құқықтық жағдайы
              Су қорының жерi дегеніміз -  Су айдындары (өзендер және олармен теңдестiрiлген каналдар, көлдер, су қоймалары, тоғандар мен басқа да iшкi су айдындары, аумақтық сулар), мұздықтар, батпақтар, су көздерiнде орналасқан, ағысты реттейтiн су шаруашылығы құрылыстары алып жатқан жер, сондай-ақ осы құрылыстардың су күзет аймақтары мен белдеулерiне және ауыз сумен қамтамасыз етудiң бас саға жүйелерiн санитарлық күзет аймақтарына бөлiнген жер су қорының жерi деп танылады.

        Су қорының жерiне меншiк құқығы
      1. Су айдындары (өзендер және олармен теңдестiрiлген каналдар, көлдер, су қоймалары, iшкi су айдындары, аумақтық сулар), мұздықтар, батпақтар, мемлекетаралық және республикалық маңызы бар су шаруашылығы құрылыстары алып жатқан су қорының жерi, сондай-ақ осы құрылыстардың су қорғау белдеулерiне және ауыз сумен қамтамасыз етудiң бас саға жүйелерiн санитарлық күзет аймақтарына бөлiнген жер мемлекет меншiгiнде болады.
      2. Ауданаралық (облыстық) және шаруашылықаралық (аудандық) маңызы бар су шаруашылығы құрылыстары (cуapу және кәрiз жүйелерi) алып жатқан су қоры жерiнiң құрамындағы жер учаскелерi, сондай-ақ шаруашылық жүргiзушi бiр субъектiнiң жер учаскесiне қызмет ететiн ирригациялық құрылыстары, аталған құрылыстар жекешелендiрiлген жағдайда, Қазақстан Республикасының азаматтары мен мемлекеттiк eмec заңды тұлғаларының жеке меншiгiнде болуы мүмкiн.
      3. Осы баптың 2-тармағында санамаланған, жер учаскелерiнiң екi немесе одан көп меншiк иелерi мен жер пайдаланушыларға қызмет көрсететiн су шаруашылығы құрылыстарының жер учаскелерi оларға ортақ меншiк немесе ортақ жер пайдалану құқығымен берiледi.

        Су айдындары жағалауынан су қорғау аймақтары
                             мен белдеулерiне жер бөлiп шығару
      1. Жергiлiктi атқарушы органдар су ресурстарын басқарудың уәкiлеттi органының ұсынысымен өзендер, көлдер, су қоймалары, каналдар, iшкi сулар, мұздықтар, батпақтар жағалауынан, гидротехникалық және басқа да су шаруашылығы құрылыстары жанынан су қорғау аймақтары мен белдеулерiне жер учаскелерiн бөледi.
      2. Су қорғау аймақтары мен белдеулерiне енгiзiлген жер учаскелерiн пайдалану Қазақстан Республикасының су заңдарының талаптарына сәйкес жүзеге асырылады.

  Су қоры жерiнiң құрамынан жер учаскелерiн беру
      Жергiлiктi атқарушы органдар су ресурстарын басқарудың уәкiлеттi органымен келiсiм бойынша жеке және заңды тұлғаларға ауыл шаруашылығының, орман, балық, аңшылық шаруашылықтарының қажеттерi үшiн және жер учаскесiнiң негiзгi нысаналы мақсатына қайшы келмейтiн басқа да мақсаттар үшiн уақытша жер пайдалануға су қоры жерiнiң құрамынан жер учаскелерiн беруi мүмкiн.

    Су қорының жерiн пайдалану тәртiбi
      Су қорының жерiн пайдалану осы Кодекстe және Қазақстан Республикасының су заңдарында белгiленген тәртiппен және жағдайларда жүзеге асырылады.
